
Brollach 
Thar ceann an Údaráis Rialála Carthanas, fáiltím roimh an dara tuarascáil seo ar an taighde uainn ar 
an tionchar sóisialta agus eacnamaíoch atá ag carthanais chláraithe in Éirinn. 

Foilsíodh an chéad tuarascáil uainn sa bhliain 2018 agus bhí sí bunaithe ar shonraí a sholáthair 
carthanais chláraithe trí thuarascálacha bliantúla a comhdaíodh leis an Rialálaí Carthanas sa bhliain 
2017. Thit cuid mhór amach ó foilsíodh an chéad tuarascáil sin, lenar áiríodh paindéim dhomhanda 
ar lena linn a d’imir carthanais chláraithe ról suntasach maidir le cabhair a thabhairt do na daoine 
is soghonta inár sochaí. Mar gheall ar na hathruithe sóisialta agus eacnamaíocha móra a tháinig 
chun cinn ón mbliain 2018 i leith, ba chosúil go raibh sé in am ag an Rialálaí Carthanas athshúil 
a thabhairt ar an ábhar seo agus féachaint le teacht ar thuiscint ar an tionchar sóisialta agus 
eacnamaíoch atá ag an earnáil carthanas in Éirinn sa lá atá inniu ann.

Tá feidhmeanna an Rialálaí Carthanas leagtha amach san Acht Carthanas 2009, agus áirítear leo 
faisnéis a fhoilsiú faoi charthanais chláraithe. Tá breis agus 11,500 carthanas den sórt sin ann. 
Sa Ráiteas Straitéise uaidh don tréimhse 2022 – 2024, shainaithin an Rialálaí Carthanas go bhfuil 
taighde ar an earnáil ar cheann amháin de na bealaí ina bhféadfadh sé tuilleadh trédhearcachta a 
sholáthar don phobal agus iontaoibh agus muinín as carthanais chláraithe a neartú. Tarraingítear 
aird sa tuarascáil seo ar a thábhachtaí atá an earnáil don phobal, agus tá sé mar aidhm léi a 
chinntiú go dtuigfear an ról tábhachtach a imríonn an earnáil i sochaí na hÉireann. 

Maidir leis an bhfaisnéis sa tuarascáil seo, fuarthas í ón gClár Carthanas agus ó na 6,067 dtuarascáil 
bhliantúla don bhliain 2021 a chuir iontaobhaithe carthanais ar fud na tíre faoi bhráid an Rialálaí, 
nó a cuireadh faoi bhráid an Rialálaí thar a gceann, sa chúpla bliain seo a chuaigh thart. 

Ó foilsíodh an tuarascáil roimhe, níor tháinig aon athrú ar an éagsúlacht ollmhór atá ann i measc 
na n-eagraíochtaí atá cláraithe mar charthanais in Éirinn. Ar thaobh amháin, tá ospidéil mhóra agus 
ollscoileanna móra a gcistítear ón Státchiste iad, a bhfuil buiséid is fiú na milliúin euro acu agus 
a bhfuil na mílte ball foirne íoctha acu. Ar an taobh eile, tá eagraíochtaí áitiúla atá faoi stiúir ag 
oibrithe deonacha agus acu sin amháin, ar eagraíochtaí iad a sholáthraíonn tacaí a bhfuil géarghá 
leo ar an leibhéal pobail agus a bhfuil buiséid bheaga acu agus, i gcásanna áirithe, nach bhfuil aon 
bhaill foirne acu – is mór idir na carthanais dhifriúla atá ann. 

Leagtar amach i gCaibidil 6 den tuarascáil na príomhthionchair shóisialta agus eacnamaíocha atá 
ag an earnáil ar shochaí na hÉireann. Tugtar faoi deara sa tuarascáil gur bhain Caiteachas Díreach 
Iomlán €18.6 billiún amach sa bhliain 2022 (suas ó €14.5 billiún sa bhliain 2018) agus go raibh 
209,000 duine fostaithe san earnáil sa bhliain 2022 (suas ó 189,000 duine sa bhliain 2018). Cé 
go bhfuil dornán carthanas an-mhór de chineál seirbhíse poiblí freagrach as an gcuid is mó den 
tionchar eacnamaíoch atá ag carthanais chláraithe ó thaobh ioncaim agus fostaíochta de, tá sé 
soiléir go leanann an mhórearnáil le tionchar sóisialta suntasach a imirt i gcoitinne. Bunaithe 
ar shuirbhé a rinne Amárach le déanaí, ní dhearna ach duine amháin as gach cúigear aosach 
obair dheonach i gcáil éigin sa bhliain seo a chuaigh thart. Figiúr suntasach eile is ea an líon 
daoine – breis agus 76,000 duine ag deireadh na bliana 2022 – a dhéanann obair dheonach mar 
iontaobhaithe carthanais agus, ar an tslí sin, a ghlacann le freagrachtaí tábhachtacha as na 11,500 
carthanas atá ann in Éirinn a stiúradh agus a mhaoirsiú. 

Nuair a ailínítear í leis an suirbhé ar dhearcthaí a sheol Amárach thar ceann an Rialálaí Carthanas 
le déanaí, tugtar le fios san fhianaise sa tuarascáil seo go bhfuil an earnáil athléimneach agus go 
bhfuil cumas soiléir aici oiriúnú do dhúshláin nuair a thagann siad chun cinn agus go leanann sí le 
tionchar dearfach a imirt ar shochaí na hÉireann.

Ba mhaith liom buíochas a ghabháil le baill foirne an Údaráis agus le Amárach, ár gcomhpháirtí ar 
an taighde seo, as tabhairt faoin anailís atá curtha i láthair sa tuarascáil seo.

Patrick Hopkins  
Cathaoirleach  
An tÚdarás Rialála Carthanas

Réamhrá 
Bunaíodh an Rialálaí Carthanas (‘an Rialálaí’) an 16 Deireadh Fómhair 2014 agus is é an comhlacht 
reachtúil neamhspleách atá freagrach as carthanais a oibríonn in Éirinn a chlárú agus a rialáil. 
Áirítear leis na príomhfheidhmeanna atá aige Clár poiblí Carthanas (an Clár) a chothabháil agus 
comhlíonadh na nAchtanna Carthanas a chinntiú. Faoi théarmaí an Achta Carthanas 2009 (‘Acht 
2009’), ní mór gach carthanas a oibríonn in Éirinn a chur ar áireamh sa Chlár. 

Tá carthanais éagsúil lena chéile ó thaobh méide de. Tá siad éagsúil lena chéile freisin maidir lena 
bhfoinsí ioncaim, maidir lena leibhéal caiteachais, maidir lena struchtúr dlíthiúil, maidir leis an líon 
fostaithe agus/nó oibrithe deonacha atá acu agus maidir le castacht a gcuid gníomhaíochtaí, mar 
shampla cé acu a oibríonn nó nach n-oibríonn siad le daoine soghonta agus cé acu a oibríonn nó 
nach n-oibríonn siad thar lear. Tá sa Chlár taifead ar gach carthanas in Éirinn, lena n-áirítear faisnéis 
faoina n-airgeadas agus faoina ngníomhaíochtaí a tógadh ón tuarascáil bhliantúil a gceanglaítear le 
dlí ar gach carthanas í a chur faoi bhráid an Rialálaí.

Choimisiúnaigh an Rialálaí taighde neamhspleách ar an gClár sa bhliain 2018, agus béim ar leith 
á cur ar an tionchar eacnamaíoch agus sóisialta atá ag carthanais chláraithe in Éirinn. Ba é sin 
an chéad uair riamh a úsáideadh an Clár mar phríomhfhoinse sonraí chun taighde den sórt sin a 
sheoladh. Bhíothas in ann an taighde sin agus an doiciméad dar teideal ‘Carthanais Chláraithe 
na hÉireann – Tuarascáil ar Thionchar Sóisialta agus Eacnamaíoch’ ina dhiaidh sin a fhoilsiú a 
bhuí leis an gClár, cé nach raibh ann ag an am sin ach bunachar sonraí teoranta toisc nár thosaigh 
carthanais ag tuairisciú don Rialálaí ach amháin i lár na bliana 2015. 

Tháinig dúshláin shuntasacha nua chun cinn ó foilsíodh tuarascáil na bliana 2018, lenar áiríodh paindéim 
Covid-19 agus na géarchéimeanna costas maireachtála. Mar sin, is tráthúil an rud é breithniú a 
dhéanamh an athuair ar an tionchar eacnamaíoch agus sóisialta atá ag carthanais in Éirinn. 

Tríd is tríd, úsáidtear sa tuarascáil seo na téamaí céanna a pléadh i dtuarascáil na bliana 2018. 
Cuireadh an tuarascáil seo le chéile go hinmheánach, le tacaíocht ó Gerard O’Neill, eacnamaí agus 
Cathaoirleach ar Amárach Research, a rinne measúnú ar an tionchar sóisialta agus eacnamaíoch 
foriomlán atá ag carthanais chláraithe. Tar éis feabhsuithe a chur ar an bhfoirm tuarascála bliantúla 
carthanais ar líne le déanaí, áirítear leis an tuarascáil seo freisin roinnt sonraí nach raibh ar fáil 
roimhe sin – rud ábhartha ar leith is ea nach mór do charthanais an líon iarbhír fostaithe atá acu a 
lua anois, seachas an líon fostaithe atá acu a lua ina mbandaí, mar a tharla roimhe sin. Ní hé amháin 
go soláthraítear san fhaisnéis bhreise sin tuilleadh soiléire maidir le hoibriú na gcarthanas aonair, ach 
táthar in ann í a úsáid chun anailís níos mine a dhéanamh ar an earnáil ina hiomláine freisin. 

Cuirfear feabhas ar thuarascálacha den chineál seo amach anseo tar éis do na carthanais chláraithe 
uile a n-aicmiúchán a roghnú agus a chur isteach faoin gcaighdeán nua a tugadh isteach. Tríd an 
aicmiúchán ar charthanais chláraithe, tabharfar sonraí níos mine ar chomhdhéanamh na hearnála 
carthanas agus cumasófar anailís níos doimhne a dhéanamh ar ghrúpaí carthanas bunaithe ar a 
gcuid gníomhaíochtaí ar leith. Forbrófar an Clár arís eile nuair a bheidh na Rialacháin bheartaithe 
maidir le Cuntasaíocht Airgeadais do Charthanais agus an Ráiteas faoi Chleachtas Molta do 
Charthanais éigeantach in Éirinn, ar nithe iad lena n-éascófar tuilleadh trédhearcachta maidir 

leis an dóigh a dtugann carthanais tuairisc ar a n-airgeadas agus lena gcinnteofar go gcaithfear go 
cothrom le gach carthanas, is cuma cé acu is cuideachta nó eintiteas neamhchorpraithe amhail 
cumann nó iontaobhas carthanúil iad. Ar an tslí sin, cinnteofar go mbeidh na ráitis airgeadais ó 
charthanais níos faisnéisí agus níos inchomparáide ná mar atá siad faoi láthair.

Maidir leis an tuarascáil seo
Maidir leis an bhfaisnéis sa tuarascáil seo, fuarthas í ón gClár agus ó na 6,067 dtuarascáil bhliantúla 
don bhliain 2021 a chuir iontaobhaithe carthanais faoi bhráid an Rialálaí nó a cuireadh faoi bhráid 
an Rialálaí thar a gceann. Faoi alt 52 d’Acht 2009, ní mór do gach carthanas cláraithe tuarascáil 
bhliantúil a chomhdú leis an Rialálaí laistigh de 10 mí ó dheireadh a mbliana airgeadais faoi seach. 
I gcás gach ceann de na 6,067 dtuarascáil bhliantúla a anailísíodh, chríochnaigh bliain airgeadais 
an charthanais lena mbaineann idir an 1 Márta 2021 agus an 28 Feabhra 2022. I gcás fhormhór na 
gcarthanas sa tacar sonraí (4,318 gcinn nó 71%), thosaigh a mbliain airgeadais an 1 Eanáir 2021 
agus chríochnaigh sí an 31 Nollaig 2021.

Sa tuarascáil seo, mura luaitear a mhalairt:

• Is é an Clár, mar a bhí ag an 31 Nollaig 2022, an fhoinse sonraí do rannán 1 dar teideal 
‘Forbhreathnú ar Charthanais Chláraithe’. Is iad na foinsí sonraí a úsáideadh in áiteanna eile 
sa tuarascáil seo ná na 6,067 dtuarascáil bhliantúla carthanais don bhliain 2021 a comhdaíodh 
suas go dtí an 31 Márta 2023. 

• Tá carthanais freagrach as a chinntiú gur cruinn atá na sonraí agus an fhaisnéis eile atá tugtha 
ina dtuarascáil bhliantúil. Ós rud é nach bhfíoraíonn an Rialálaí tuarascálacha bliantúla go rialta, 
is féidir go mbeidh earráidí ann san fhaisnéis a chuireann carthanais aonair isteach, ar nithe iad 
a théann i bhfeidhm ar na sonraí ina n-iomláine. Mar sin féin, grinnscrúdaítear tuarascálacha 
bliantúla agus ráitis airgeadais ar bhonn cás ar chás, de réir mar is gá, mar chuid de phróiseas 
ábhar imní agus fiosrúchán an Rialálaí.

• Cé go bhfuil bunscoileanna, scoileanna speisialta agus iar-bhunscoileanna freagrach as 
aon trian de na carthanais chláraithe uile, níl siad mar chuid den anailís atá leagtha amach 
sa tuarascáil seo toisc nach bhfuil a socruithe maoiniúcháin agus rialachais ina léiriú ar an 
mórearnáil carthanas. 

• Tá Feidhmeannacht na Seirbhíse Sláinte (“FSS”) go mór fada ar an gcarthanas cláraithe is mó sa 
Stát. Thuairiscigh FSS ioncam bliantúil os cionn €22.4 billiún don bhliain 2021 agus tá beagnach 
150,000 fostaí agus breis agus 5,000 oibrí deonach aige. Ós rud é, dá gcuirfí FSS ar áireamh inti, 
go mbainfí ón anailís fhoriomlán agus óna úsáidí atá sí maidir leis an mórearnáil carthanas a 
thuiscint, níl tuarascáil bhliantúil FSS mar chuid den anailís seo. Cuireadh íocaíochtaí/deontais a 
fuair carthanais chláraithe eile ó FSS ar áireamh san anailís, áfach. 

• Cé nach bhfoilsítear ar an gClár faisnéis airgeadais d’iontaobhais charthanúla phríobháideacha 
aonair (is iad sin, iontaobhais charthanúla nach gcistítear ó thabhartais ón bpobal), agus cé 
nach bhfuil ach dornán iontaobhas carthanúil príobháideach ann ar an gClár, cuireadh na 
méideanna carnacha atá tugtha ina dtuarascálacha bliantúla ar áireamh sa tuarascáil seo.

• Is féidir go n-áireofar leis na figiúirí ioncaim bhliantúil iomláin agus leis na figiúirí caiteachais 
bhliantúil iomláin idirbhearta idir carthanais, is iad sin: ioncam agus caiteachas a thuairiscigh 
líon beag carthanas a bhfuil máthaireagraíochtaí nó fo-eagraíochtaí acu agus/nó carthanais a 
sholáthraíonn deontais nó cistiú do charthanais eile.

• Ríomhadh na meántuarastail sa tuarascáil seo bunaithe ar an líon fostaithe (agus fostaithe 
páirtaimseartha á ríomh ag ráta 50%) agus ar na costais iomlána phá a cuireadh isteach i 
dtuarascálacha bliantúla carthanais, lena n-áirítear, mar shampla, ranníocaíochtaí ÁSPC agus 
pinsin ón bhfostóir, íocaíochtaí ragoibre, liúntais seala, etc.

• Tá an bhrí chéanna leis na téarmaí ‘carthanas/carthanais’ agus ‘carthanas cláraithe/carthanais 
chláraithe’, is é sin: eagraíocht charthanúil atá ar áireamh sa Chlár.

• De bharr slánúcháin, is féidir nach mbeidh na céatadáin cothrom le 100%.

1. Forbhreathnú ar Charthanais 
Chláraithe
Bhí 11,506 charthanas ann ar an gClár ag an 31 Nollaig 2022. Bunscoileanna, scoileanna speisialta 
nó iar-bhunscoileanna a bhí i 3,705 cinn díobh sin.

1.1 Foirm Dhlíthiúil

Fíor 1: Foirm dhlíthiúil carthanas 

An Líon Carthanas

Scoil 32.20%

Eintiteas atá á rialú faoi Chairt Ríoga 0.27%

Cara-Chumann 0.45%

Cumann 14.33%

Má fhágtar scoileanna ar lár, tá cineál éigin struchtúir cuideachta ar 60% de charthanais. Is í 
Cuideachta faoi Theorainn Ráthaíochta (“CTR”) an struchtúr is coitianta díobh.

1.2 Láthair

Fíor 2: an líon carthanas de réir contae (bunaithe ar phríomhsheoladh)

Is ag 26 charthanas eile ar an gClár Carthanas 
atá ceannoifig sa Bhreatain Mhór.

1.3 Cuspóirí Carthanúla

Leagtar catagóirí sonracha de chuspóirí carthanúla amach in Acht 2009:

• An bhochtaineacht nó cruatan eacnamaíoch a chosc nó a mhaolú

• Oideachas a chur ar aghaidh

• Creideamh a chur ar aghaidh

• Aon chuspóir eile a théann chun tairbhe don phobal (tá sé sin miondealaithe tuilleadh ina 12 
fhochuspóir, lena n-áirítear an tsláinte a chur chun cinn, an timpeallacht nádúrtha a chosaint, 
agus na healaíona, an cultúr, an oidhreacht nó na heolaíochtaí a chur ar aghaidh).

Cuireann gach carthanas cláraithe ceann amháin nó níos mó de na cuspóirí sin ar aghaidh agus, i 
gcás carthanais a bhfuil níos mó ná cuspóir amháin acu, níl aon rangú cuspóirí ann. Ní fhéadfaidh 
carthanas cuspóirí nach cuspóirí carthanúla iad a chur ar aghaidh. Ní mór do charthanas ceadú a lorg 
ón Rialálaí roimh ré sula bhféadfaidh sé cuspóir/cuspóirí a athrú. Chun tuilleadh faisnéise a fháil faoi 
chuspóirí carthanúla, féach an treoirdhoiciméad uainn dar teideal ‘Cad is carthanas ann?’. 

Is é an t-oideachas a chur ar aghaidh an cuspóir carthanúil atá ag beagnach 32% de na 11,506 
charthanas chláraithe atá ann. Fágann sé sin go bhfuil sé ar an gcuspóir carthanúil is coitianta. 
Nuair a fhágtar scoileanna ar lár, is é an t-oideachas a chur ar aghaidh an cuspóir carthanúil is 
coitianta go fóill, agus é mar chuspóir ag 14% de charthanais.

Is téarmaí leathana iad na cuspóirí carthanúla atá leagtha amach in Acht 2009, agus ní léiríonn 
grúpáil nó aicmiú carthanas de réir cuspóra amháin leithead na hearnála ná an éagsúlacht ollmhór 
atá ann maidir leis na cineálacha gníomhaíochtaí carthanúla a sheolann carthanais chláraithe. I 
gcás carthanais a bhfuil sé mar chuspóir carthanúil acu an tsláinte a chur chun cinn, lena n-áirítear 
breoiteacht, galair nó fulaingt daoine a chosc nó faoiseamh a thabhairt ar an gcéanna, mar 
shampla, áirítear lena gcuid gníomhaíochtaí ospidéil agus ospísí, seirbhísí meabhairshláinte, cúram 
cónaithe, seirbhísí comhairleoireachta, tacaí d’othair agus do mharthanóirí, dífhibrileoirí pobail, 
raidió ospidéil agus cúram faoisimh, ach gan a bheith teoranta dóibh. 

Léirítear i dtaighde gur minic a bhíonn easpa tuisceana ar an bpobal maidir le méid agus éagsúlacht 
na ngníomhaíochtaí a sheolann carthanais ar mhaithe lena gcuspóirí carthanúla a chur ar aghaidh. 
Fuarthas an méid seo a leanas amach sa suirbhé poiblí dar teideal Dearcthaí Phobal na hÉireann i 
leith na hEarnála Carthanas a sheolamar sa bhliain 2022: 

“Maíonn níos mó ná leath na n-aosach (55%) go bhfuil baint dhíreach nó indíreach (trí chara nó ball 
teaghlaigh leo) acu le carthanas. Mar sin féin, d’fhéadfadh go ndeachaigh 88% díobh i dteagmháil 
le carthanas sa bhliain seo a chuaigh thart trí pháirt a ghlacadh i ngníomhaíochtaí amhail cuairt a 
thabhairt ar fhoirgneamh oidhreachta (34%) nó ar mhúsaem (32%), trí earraí a cheannach ag siopa 
carthanais (54%) nó trí fhreastal ar sheirbhísí creidimh (47%). 

Cé go maíonn beagnach leath na ndaoine a ndearnadh suirbhé orthu nach bhfuil aon bhaint acu 
le carthanas, is cosúil, bunaithe ar an bhfíoras go ndeachaigh beagnach naonúr as gach deichniúr i 
dteagmháil le carthanas sa 12 mhí roimhe sin, nach bhfuil a lán daoine ar an eolas faoi leithead na 
hearnála carthanas in Éirinn agus/nó nach eol dóibh go bhféadfadh gur thairbhí carthanais iad.”

Táimid ag coinne leis go mbeidh an caighdeán aicmiúcháin ar ghlac carthanais chláraithe é ina 
chabhair mhór maidir le léargas níos fearr a thabhairt ar an earnáil i dtuarascálacha amach anseo 
trí chur ar ár gcumas anailís níos mine a dhéanamh ar charthanais bunaithe ar a ngníomhaíochtaí 
iarbhír seachas ar a gcuspóir carthanúil, i measc nithe eile.

Tábla 1: Cuspóir carthanúil carthanas

Réimse Cuspóir Carthanúil An Líon 
Carthanas

%

Oideachas Oideachas a chur ar aghaidh 6,674 31.9
Leas an phobail Leas an phobail a chur ar aghaidh, lena 

n-áirítear faoiseamh dóibh siúd atá i 
ngátar de dheasca a óige atá siad, a shine 
atá siad, drochshláinte, nó éagumais

2,380 11.4

An bhochtaineacht nó cruatan 
eacnamaíoch 

An bhochtaineacht nó cruatan 
eacnamaíoch a mhaolú

1,757 8.4

Daoine faoi mhíbhuntáiste a 
imeascadh

Iad siúd atá faoi mhíbhuntáiste a 
imeascadh, agus iad a spreagadh chun 
rannpháirtíocht iomlán a dhéanamh sa 
tsochaí

1,739 8.3

Creideamh Creideamh a chur ar aghaidh 1,590 7.6
Sláinte An tsláinte a chur chun cinn, lena 

n-áirítear breoiteacht, galair nó fulaingt 
daoine a chosc nó faoiseamh a thabhairt 
ar an gcéanna

1,384 6.6

Forbairt pobail Forbairt pobail a chur ar aghaidh, lena 
n-áirítear athbheochan tuaithe nó 
athbheochan uirbeach

1,382 6.6

Freagracht chathartha nó 
obair shaorálach

Freagracht chathartha nó obair 
shaorálach a chur chun cinn

1,108 5.3

Na healaíona, an cultúr, an 
oidhreacht nó na heolaíochtaí

Na healaíona, an cultúr, an oidhreacht nó 
na heolaíochtaí a chur ar aghaidh

1,092 5.2

Réiteach coinbhleachtaí nó an 
t-athmhuintearas 

Réiteach coinbhleachtaí nó an 
t-athmhuintearas a chur ar aghaidh

229 1.1

An comhshaol An timpeallacht nádúrtha a chosaint 414 2.0
An comhshaol Inchothaitheacht chomhshaoil a chur ar 

aghaidh
392 1.9

Caidreamh pobail Síth idir creidimh agus ciní mar aon le 
caidreamh sítheach pobail a chur chun cinn

282 1.3

Maoin Úsáid éifeachtúil éifeachtach maoine 
eagraíochtaí carthanúla a chur ar aghaidh

275 1.3

Fulaingt ainmhithe Fulaingt ainmhithe a chosc nó faoiseamh 
a thabhairt ar an gcéanna

230 1.1

Nóta: Cuireadh carthanais a bhfuil roinnt cuspóirí carthanúla acu ar áireamh sa chomhaireamh i gcás gach ceann de na 
cuspóirí atá acu.

10   An Rialálaí Carthanas



1.4 Iontaobhaithe Carthanais

Is iad iontaobhaithe carthanais na daoine a fheidhmíonn rialú ar charthanas ar deireadh thiar agus 
a bhfuil freagracht dhlíthiúil orthu as carthanas. Is féidir go dtabharfar ‘stiúrthóirí’ (más cuideachta 
é an carthanas), ‘comhaltaí boird’ nó comhaltaí coiste ar iontaobhaithe carthanais freisin. Is ról 
deonach é an ról mar iontaobhaí carthanais – ní ceadmhach d’iontaobhaithe carthanais brabús a 
dhéanamh ar a ndualgais mar iontaobhaí carthanais a chomhlíonadh. Féadfar iad a aisíoc, áfach, 
as costais réasúnacha a thabhaíonn siad mar iontaobhaí carthanais. Cé nach gceanglaítear le hAcht 
2009 ar charthanais chláraithe líon íosta iontaobhaithe carthanais a bheith acu, molann an Rialálaí 
go mbeadh triúr iontaobhaithe neamhspleácha ar a laghad ag carthanas agus go bhfónfadh gach 
duine díobh ar feadh téarma naoi mbliana san iomlán ar a mhéad. Níl aon sonraí ar fáil faoi láthair 
faoin meascán scileanna, faoin taithí ná faoin saineolas atá ag iontaobhaithe carthanais.

Tábla 2: An líon iontaobhaithe carthanais

An líon  
carthanas

An líon  
iontaobhaithe

Meánioncam in  
aghaidh an charthanais

Scoileanna 3,705 30,101 8.1

Carthanais nach 
scoileanna 7,801 46,368 5.9

IOMLÁN 11,506 76,469 6.6

Nóta: Is féidir go mbeidh daoine aonair ina n-iontaobhaithe do níos mó ná carthanas amháin.

2. Ioncam agus Caiteachas  
Carthanas Cláraithe
Sna 6,067 dtuarascáil bhliantúla a comhdaíodh don bhliain 2021, dhearbhaigh carthanais 
chláraithe ioncam iomlán €19.7 billiún agus caiteachas iomlán €18.6 billiún.

Tá ioncam bliantúil faoi bhun €50,000 ag breis agus aon trian de charthanais (37.8%) agus tá 
ioncam bliantúil faoi bhun €250,000 ag a bhformhór (62.6%).

Tábla 3: Ioncam agus caiteachas de réir méid carthanais (ollioncam)

Méid 
carthanais de 
réir ioncaim 

An líon 
carthanas

An 
céatadán de 
charthanais

Ioncam  
iomlán

Caiteachas  
iomlán 

Meán-
ioncam in 
aghaidh an 
charthanais

Meán-
chaiteachas 
in aghaidh an 
charthanais

€0 295 4.9% €0 €4,458,575 €0 €15,114

€1 -  
€9,999 870 14.3% €3,331,439 €8,092,165 €3,829 €9,301

€10,000 - 
€49,999 1,125 18.5% €29,470,013 €31,402,774 €26,196 €27,914

€50,000 - 
€99,999 645 10.6% €47,252,140 €42,291,788 €73,259 €65,569

€100,000 - 
€249,999 866 14.3% €146,931,031 €134,539,396 €169,666 €155,357

€250,000 - 
€499,999 693 11.4% €251,557,294 €241,232,232 €362,998 €348,098

€500,000 - 
€999,999 608 10.0% €424,406,226 €380,532,344 €698,037 €628,876

€1,000,000 - 
€4,999,999 656 10.8% €1,437,530,691 €1,361,109,577 €2,191,400 €2,074,862

€5,000,000 - 
€9,999,999 128 2.1% €858,632,335 €786,301,734 €6,708,065 €6,142,982

>€10,000,000 181 3.0% €16,507,470,836 €15,624,563,922 €91,201,496 €86,323,558

IOMLÁN 6,067 100% €19,706,582,005 €18,614,524,507 €3,248,159 €3,068,160

Cé go raibh siad dlite thar téarma, níor chuir 1,639 gcarthanas aon tuarascáil bhliantúil don 
bhliain 2021 isteach tráth a asbhaineadh na sonraí lena n-anailísiú*. Dá gcuirfí na céatadáin atá 
leagtha amach i dTábla 3 (ioncam agus caiteachas de réir méid carthanais) i bhfeidhm i leith na 
gcarthanas sin (is é sin le rá, iad a roinnt ina mbandaí, bunaithe ar an gcuid eile den sampla, agus 
an meánioncam in aghaidh an bhanda a chur i bhfeidhm), meastar go bhféadfadh ollioncam na 
gcarthanas cláraithe a bheith os cionn €25 billiún. Dá gcuirfí FSS ar áireamh, meastar go mbeadh 
ollioncam na gcarthanas cláraithe os cionn €47.4 billiún.

* Nóta: Tá an Rialálaí ag gabháil do thionscnamh spriocdhírithe comhlíonta agus forfheidhmiúcháin faoi láthair chun 
comhlíonadh oibleagáidí tuairiscithe bhliantúil a mhéadú agus chun carthanais neamhchomhlíontacha a thabhairt i 
gcomhréir lena gceanglais nuair is féidir. Maidir le carthanais a mhainníonn a dtuarascáil bhliantúil a chomhdú in am, 
i.e., laistigh de 10 mí ó dheireadh a mbliana airgeadais, féadfar iad a n-ionchúiseamh agus/nó a bhaint den Chlár.

Tábla 4: Ioncam agus caiteachas de réir foirm rialaithe

Foirm Rialaithe An líon  
carthanas

An 
céatadán de 
charthanais

Ioncam  
iomlán

Caiteachas  
iomlán

Cuideachta 3,868 63.8% €8,579,179,409 €7,750,952,468

Cumann 1,185 19.5% €1,333,942,560 €1,311,714,812

Eile 472 7.8% €7,825,913,559 €7,695,068,554

Iontaobhas 453 7.5% €510,955,133 €436,844,959

Cara-Chumann nó  
Comharchumann 60 1.0% €60,959,039 €44,880,830

Eintiteas atá á rialú faoi 
Chairt Ríoga

29 0.5% €1,395,632,305 €1,375,062,884

IOMLÁN 6,067 100% €19,706,582,005 €18,614,524,507

Tábla 5: Ioncam agus caiteachas de réir cuspóir carthanúil

Nóta: Tá níos mó ná cuspóir carthanúil amháin ag formhór na gcarthanas. Cuireadh carthanais ar áireamh sa tábla seo i gcás gach ceann de na cuspóirí atá acu. Mar sin, is mó an 
líon iomlán carthanas ná 6,067 gcinn. Mar an gcéanna, cuireadh an t-ioncam agus an caiteachas do gach carthanas a bhfuil roinnt cuspóirí acu ar áireamh i gcás gach ceann de na 
cuspóirí atá acu.

Cuspóir Carthanúil An líon  
carthanas

Ioncam Caiteachas Meánioncam 
in aghaidh an 
charthanais

Meánchaiteachas 
in aghaidh an 
charthanais

Oideachas a chur ar aghaidh 1,825 €10,270,058,857 €9,780,531,972 €5,627,430 €5,359,196
Leas an phobail a chur ar aghaidh, lena n-áirítear faoiseamh dóibh siúd 
atá i ngátar de dheasca a óige atá siad, a shine atá siad, drochshláinte, 
nó éagumais

1,759 €5,369,615,331 €4,949,035,729 €3,052,652 €2,813,551

Iad siúd atá faoi mhíbhuntáiste a imeascadh, agus iad a spreagadh  
chun rannpháirtíocht iomlán a dhéanamh sa tsochaí 1,316 €3,113,848,558 €2,914,189,511 €2,366,146 €2,214,430

An bhochtaineacht nó cruatan eacnamaíoch a chosc nó a mhaolú 1,111 €2,991,741,942 €2,793,587,447 €2,692,837 €2,514,480
Forbairt pobail a chur ar aghaidh, lena n-áirítear athbheochan tuaithe  
nó athbheochan uirbeach 1,049 €1,805,093,671 €1,688,986,605 €1,720,776 €1,610,092

An tsláinte a chur chun cinn, lena n-áirítear breoiteacht, galair nó 
fulaingt daoine a chosc nó faoiseamh a thabhairt ar an gcéanna 1,029 €4,932,664,975 €4,556,625,003 €4,793,649 €4,428,207

Creideamh a chur ar aghaidh 976 €1,351,723,552 €1,307,606,051 €1,384,976 €1,339,760
Na healaíona, an cultúr, an oidhreacht nó na heolaíochtaí a chur  
ar aghaidh 823 €585,282,609 €534,087,604 €711,157 €648,952

Freagracht chathartha nó obair shaorálach a chur chun cinn 808 €939,070,403 €872,284,824 €1,162,216 €1,079,560
An timpeallacht nádúrtha a chosaint 301 €450,780,087 €415,648,319 €1,497,608 €1,380,891
Inchothaitheacht chomhshaoil a chur ar aghaidh 282 €587,572,534 €524,110,426 €2,083,591 €1,858,548
Síth idir creidimh agus ciní mar aon le caidreamh sítheach pobail a  
chur chun cinn 209 €1,186,001,919 €1,155,272,297 €5,674,650 €5,527,619

Úsáid éifeachtúil éifeachtach maoine eagraíochtaí carthanúla a chur  
ar aghaidh 208 €566,435,610 €522,446,023 €2,723,248 €2,511,760

Fulaingt ainmhithe a chosc nó faoiseamh a thabhairt ar an gcéanna 174 €325,910,814 €301,678,236 €1,873,051 €1,733,783
Réiteach coinbhleachtaí nó an t-athmhuintearas a chur ar aghaidh 169 €1,099,646,563 €1,071,445,061 €6,506,784 €6,339,912

Tábla 6: Foinsí tuairiscithe ioncaim

Foinse Ioncaim Méid a  
tuairiscíodh

An líon  
carthanas

An 
céatadán de 
charthanais 
(6,067)

An 
céatadán 
d’ioncam 
iomlán 

Tabhartais €1,130,174,101 3,574 58.9% 5.7%

Tiomnachtaí €94,733,027 412 6.8% 0.5%

Rialtas/údarás áitiúil €10,801,113,938 3,392 55.9% 54.8%

Comhlacht poiblí eile €3,281,264,083 1,668 27.5% 16.7%

Gníomhaíochtaí tráchtála/trádála €2,399,869,077 2,212 36.5% 12.2%

Eagraíocht dhaonchairdiúil €161,180,423 674 11.1% 0.8%

Foinsí eile* €1,838,247,356 3,188 52.5% 9.3%

IOMLÁN €19,706,582,005 - - -

* Nóta: Leis an bhfoirm tuarascála bliantúla ar líne, ceanglaítear ar charthanais a n-ioncam iomlán a mhiondealú faoi 
na ceannteidil thuas. Is féidir go n-áireofar le hioncam ó fhoinsí eile, mar shampla, ioncam infheistíochta, ús agus 
díbhinní, díol maoine, agus lacáistí/aisíocaíochtaí cánach nó CBL. 

I gcás beagán os cionn 31% de na carthanais (1,928 gcinn) a thuairiscigh ioncam, ní bhfuair siad 
aon chistiú ón rialtas láir, ó údaráis áitiúla ná ó chomhlachtaí poiblí sa bhliain 2021. B’ionann 
ioncam iomlán na gcarthanas sin agus €848.8 milliún, cothrom le 4.3% den ioncam iomlán a 
dhearbhaigh carthanais nach scoileanna. Bhí ioncam bliantúil faoi bhun €50,000 ag níos mó ná 
leath na gcarthanas sin (1,127 gcinn) agus bhí 72% (1,398 gcinn) díobh comhdhéanta d’oibrithe 
deonacha amháin, a fhágann nach raibh aon bhaill foirne íoctha acu. 

Thuairiscigh 3% de charthanais (181 cheann) ioncam os cionn €10 milliún. Dá bhfágfaí ioncam an 
dá charthanas is mó – an tÚdarás um Ard-Oideachas agus Pobal – ar lár ar an mbonn go n-íocann 
siad an chuid is mó dá n-ioncam amach le heagraíochtaí ar carthanais chláraithe iad freisin, agus 
chun ‘comhaireamh dúbailte’ a sheachaint ar an tslí sin, is ionann an t-ioncam dearbhaithe don 
chohórt beag carthanas seo a bhfuil ioncam os cionn €10 milliún acu agus €13.8 billiún. Tá sé sin 
cothrom le 70% den ioncam iomlán a dhearbhaigh carthanais nach scoileanna. 

Nuair a dhéantar na carthanais an-mhór sin a bhfuil ioncam os cionn €10 milliún acu a anailísiú 
tuilleadh, feictear go bhfuil cuid mhór díobh ina n-eagraíochtaí ‘de chineál seirbhíse poiblí’, amhail 
ospidéil agus seirbhísí eile sláinte agus míchumais, ollscoileanna agus comhlachtaí oideachais, a 
gcistíonn an rialtas nó comhlachtaí poiblí amhail FSS go príomha iad. 

Maidir le cistiú, thuairiscigh 15 cinn de na carthanais an-mhór sin nach bhfuair siad aon chistiú ón 
rialtas láir, ó údaráis áitiúla ná ó chomhlachtaí poiblí. B’ionann ioncam iomlán na 15 charthanas sin 
agus €269.8 milliún. Tháinig 44% den ioncam sin ó thabhartais agus ó thiomnachtaí, tháinig 23% de 
ó ghníomhaíochtaí tráchtála/trádála, agus tháinig 32% de ó fhoinsí eile.

Tábla 7: Foinsí tuairiscithe ioncaim i measc carthanais a bhfuil ioncam os cionn €10 milliún acu

Cineál carthanais Rialtas, údaráis 
áitiúla nó 
comhlachtaí 
poiblí eile

An 
céatadán 
d’ioncam 
iomlán

Tabhartais, 
tiomnachtaí 
agus 
daonchairdeas

An 
céatadán 
d’ioncam 
iomlán

Gníomhaíochtaí 
tráchtála/
trádála

An 
céatadán 
d’ioncam 
iomlán

Foinsí eile An 
céatadán 
d’ioncam 
iomlán

Iomlán

Ospidéil agus 
eagraíochtaí eile 
sláinte (31)

€2,531,021,280 72.6% €58,087,406 1.7% €572,144,899 16.4% €324,130,188 9.3% €3,485,383,773

Ollscoileanna, 
Institiúidí 
Teicneolaíochta, 
comhlachtaí eile 
Ardoideachais nó 
Taighde (33)

€2,184,267,337 54.5% €108,437,636 2.7% €1,070,427,431 26.7% €647,794,780 16.2% €4,010,927,184

Boird Oideachais 
agus Oiliúna (15) €2,110,837,841 98.0% €6,244,975 0.3% €363,917 0.0% €36,356,166 1.7% €2,153,802,899

Carthanais 
mhíchumais agus 
carthanais eile 
a chistítear go 
príomha trí FSS 
nó trí chistiú eile 
rialtais (38)

€1,733,248,799 91.8% €43,921,130 2.3% €45,955,476 2.4% €64,732,480 3.4% €1,887,857,885

Seirbhísí/
gníomhaireachtaí 
forbartha eile de 
chuid an Rialtais 
(8)

€448,434,682 87.2% €195,065 0.0% €49,400,000 9.6% €16,279,208 3.2% €514,308,955

Eile (54) €805,079,205 45.7% €519,121,406 29.5% €203,054,399 11.5% €232,905,130 13.2% €1,760,160,140

FO-IOMLÁN €9,812,889,144 71% €736,007,618 5.3% €1,941,346,122 14.1% €1,322,197,952 9.6% €13,812,440,836

An tÚdarás um 
Ard-Oideachas 
agus Pobal

€2,680,238,000 99.5% - - - 0 €14,792,000 0.5% €2,695,030,000

IOMLÁN €12,493,127,144 75.7% €736,007,618 4.5% €1,941,346,122 11.8% €1,336,989,952 8.0% €16,507,470,836

Sa tuarascáil uainn dar teideal Carthanais Chláraithe na hÉireann 2019 – 2021, rinneamar anailís 
ar na tuarascálacha bliantúla a chomhdaigh 3,170 carthanas do thrí bliana as a chéile. Cé gur 
tháinig méadú ar ioncam foriomlán sa tréimhse, fuaireamar amach go raibh roinnt athruithe 
suntasacha ann ó thaobh foinsí ioncaim de mar thoradh ar an tionchar airgeadais a bhí ag 
paindéim Covid-19, go háirithe i ndáil le hioncam a gineadh ón bpobal i gcoitinne.

Tábla 8: sliocht as ‘Carthanais Chláraithe na hÉireann 2019 – 2021’

Foinse Ioncaim An bhliain 
dar críoch an 
31/12/2019

An bhliain 
dar críoch an 
31/12/2020

An bhliain 
dar críoch an 
31/12/2021

Athrú 
céatadánach 
2019 go 2020

Athrú 
céatadánach 
2020 go 2021

Roinn Rialtais/
údarás áitiúil

€6,821,996,657 €7,784,739,728 €7,904,408,381 Méadú 14.1% Méadú 1.5%

Comhlachtaí 
poiblí eile

€2,114,980,340 €2,229,965,684 €2,395,741,756 Méadú 5.4% Méadú 7.4%

Gníomhaíochtaí 
tráchtála/
trádála

€1,365,768,353 €1,137,775,554 €1,130,709,540 Laghdú 16.7% Laghdú 0.6%

Tabhartais 
(lena n-áirítear 
tiomnachtaí)

€850,113,010 €784,974,503 €828,773,232 Laghdú 7.7% Méadú 5.6%

Eagraíocht 
dhaonchairdiúil

€50,823,061 €51,827,310 €66,233,139 Méadú 2.0% Méadú 27.8%

Foinsí eile €824,916,655 €759,634,851 €793,291,792 Laghdú 7.9% Méadú 4.4%

IOMLÁN €12,028,598,076 €12,748,917,630 €13,119,157,840 Méadú 6.0% Méadú 2.9%

Meánfhigiúr de 
réir carthanais

€3,794,510 €4,021,740 €4,138,535

Dar leis an Suirbhé ar Charthanais Éireannacha 2022: ‘Thuairiscigh rannpháirtithe gur tháinig 
athruithe suntasacha ar shruthanna ioncaim a gcarthanais sa dá bhliain roimh an suirbhé. 
Tháinig méadú ar chistiú d’aon trian díobh agus tháinig laghdú ar chistiú d’aon trian díobh thar 
an tréimhse sin’.

Fuarthas amach sa suirbhé freisin gurb iad na príomhdhúshláin atá le sárú ag carthanais go fóill ná 
ioncam/cistiú a áirithiú agus freastal ar an méadú i gcostais reatha.

Fíor 3: Sliocht as an ‘Suirbhé ar Charthanais Éireannacha 2022’

Tuairiscítear go raibh an méadú i gcostais reatha, seachas cistiú, ar an dúshlán is mó a bhí le sárú ag 
carthanais sa 12 mhí seo a chuaigh thart, agus laghdú suntasach ann sa líon freagraithe a shainaithin 
comhlíonadh dlí agus rialála a bheith ina dhúshlán. 
(Bonn: Na freagraithe uile)

  Líon 2022 = 899            Líon 2020 = 1240

Méadú i gcostais reatha, e.g., cíos, solas agus teas

Ioncam/cistiú a áirithiú

Iontaobhaithe nua a mhealladh agus pleanáil chomharbais

Coinneáil suas leis an éileamh méadaithe ar sheirbhísí

Earcaíocht foirne/coinneáil foirne*

Oibrithe deonacha a earcú agus a choinneáil

Reachtaíocht agus rialacháin a chomhlíonadh

Pá foirne/costais foirne

Laghdú sa líon tabhartas/laghdú i luach na dtabhartas

Riarachán agus páipéarachas a bhaineann le deontais nó conarthaí i 
gcomhair seirbhísí ón rialtas nó ó údaráis áitiúla

Gach Lua
54%

45%

38%

31%

28%

28%

27%

27%

26%

28%

38%

35%

27%

44%

25%

32%

30%

43%

67%

*Ráiteas nua sa bhliain 2022

C10. Sa cheist seo, táimid ag iarraidh ort díriú ar na saincheisteanna a tháinig roimh do charthanas sa 12 mhí seo a chuaigh thart. Roghnaigh na cúig 
shaincheist a chruthaigh an dúshlán is mó do do chuid oibríochtaí ó mhí Dheireadh Fómhair 2021

Cé nach féidir beag is fiú a dhéanamh de thionchar airgeadais na paindéime ná de na dúshláin 
dhianseasmhacha oibriúcháin atá le sárú ag carthanais, bhraith triúr as gach deichniúr 
rannpháirtithe sa suirbhé ar charthanais go bhfuil a gcarthanas i riocht níos láidre anois ná mar a 
bhí roimh an bpaindéim, agus é sin á chur síos go príomha acu d’éifeachtúlacht mhéadaithe, do 
nuálaíocht i soláthar seirbhísí, agus don rochtain níos fearr atá acu ar chistiú poiblí.

Fíor 4: Sliocht as an ‘Suirbhé ar Charthanais Éireannacha 2022’

Chuir na rannpháirtithe sa suirbhé a thuairiscigh go bhfuil siad i riocht níos láidre anois ná mar a bhí 
roimh an bpaindéim é sin síos d’éifeachtúlachtaí méadaithe, do sholáthar nuálach seirbhíse agus do 
rochtain ar chistiú poiblí 
(Bonn: Na carthanais uile a thuairiscigh go bhfuil siad i riocht níos láidre)

Riocht Níos 
Láidre (250)

I gcomparáid leis an scéal roimh an bpaindéim, tá mo charthanas ag soláthar na seirbhísí céanna, 
nó seirbhísí níos fearr, ar bhealach níos éifeachtúla 17%

D’éirigh mo charthanas níos nuálaí sa dóigh a soláthraíonn sé a chuid seirbhísí 16%

Tháinig feabhas ar rochtain ar chistiú ón rialtas, ó chomhlachtaí poiblí agus/nó ó údaráis áitiúla 15%

Trí obair le chéile i gcora deacra, tháinig feabhas ar an meanma laistigh de mo charthanas 12%

Mar thoradh ar an méadú i bhfeasacht an phobail agus i dtacaíocht ón bpobal, fuair mo charthanas 
tuilleadh tabhartas agus/nó tabhartais dar luach níos airde 12%

D’éirigh mo charthanas níos nuálaí sa dóigh a gcruinníonn sé airgead 9%

Eile 10%

Baill foirne nua 4%

Tá mo charthanas ag comhoibriú níos mó anois le carthanais eile 4%

*Ceist nua sa bhliain 2022

C14a: Cén phríomhchúis, dar leat, a bhfuil do charthanas i riocht níos láidre anois ná mar a bhí i dtús na bliana 2020 (i.e., roimh phaindéim 
Covid-19)?

3. Tabhartais Charthanúla 

3.1 Ioncam tabhartais

Dhearbhaigh beagán faoi bhun 59% de na carthanais (3,574 cinn) a chomhdaigh tuarascáil 
bhliantúil don bhliain 2021 go bhfuair siad ioncam tabhartais, tiomnachtaí san áireamh.

Fíor 5: Luach tuairiscithe iomlán na dtabhartas a fuair carthanais 

€0

x1,000,000

Luach na dTabhartas

€200 €400 €600 €800 €1000 €1200 €1400

IOMLÁN

Tiomnachtaí

Tabhartais

Bhí tabhartais (tiomnachtaí san áireamh) ar an aon sruth ioncaim amháin do 644 charthanas 
(10.6%), agus ioncam faoi bhun €50,000 ag a bhformhór (71%). Thuairiscigh na 644 charthanas sin 
ioncam iomlán arbh fhiú beagán os cionn €91.1 milliún é.

Is féidir an tionchar a bhí ag paindéim Covid-19 ar na foinsí éagsúla ioncaim tabhartais i measc 
carthanas le linn na tréimhse a fheiceáil san fhíor thíos, rud a tógadh ón tuarascáil uainn dar 
teideal ‘Carthanais Chláraithe na hÉireann 2019 – 2021’ agus ina léirítear an líon carthanas a 
liostaigh gach foinse sa tuarascáil bhliantúil uathu (agus liosta anuas san fhoirm tuarascála bliantúla 
ar líne á úsáid acu):

Fíor 6: An tionchar a bhí ag paindéim Covid-19 ar fhoinsí tuairiscithe tabhartais

  An bhliain dar críoch an 31/12/2019          An bhliain dar críoch an 31/12/2020

  An bhliain dar críoch an 31/12/2021

Tiomnachtaí

Imeachtaí 
cruinnithe airgid

Achainíocha 
margaíochta dírí

Feachtais

Tabhartais  
earraí

Bailiúcháin airgid

Tabhartais  
seirbhísí

Bailiúcháin nach 
bailiúcháin airgid

Gnóthaí

Táillí ar sheirbhísí

Tabhartais ó bhaill 
foirne/ó oibrithe 

deonacha/ó bhaill

Tabhartais 
dhaonchairdiúla

Urraíocht

Táillí ballraíochta

Tarraingtí

Síntiúis 

0 700 900800 85055045035025015050 750 950650600500400300200100

3.2 Cé a thugann airgead agus cá mhéad airgid a  
thugann siad?

Sa suirbhé poiblí dar teideal ‘Dearcthaí Phobal na hÉireann i leith na hEarnála Carthanas’ a 
rinneamar sa bhliain 2022, dúirt 59% de na freagraithe gur thug siad airgead do charthanas sa 12 
mhí roimhe sin. Ba é an méid is coitianta a tugadh ná méid a bhí sa raon idir €10-€49 agus ba é an 
modh is coitianta chun airgead a thabhairt ná ticéad raifil nó crannchuir carthanais a cheannach.

Fíor 7: Suirbhé Poiblí 2022 – méid tabhartais

Níl aon athrú suntasach ann i luach na dtabhartas, agus na meánmhéideanna is airde ag teacht ó fhir, ó 
dhaoine os cionn 55 bliana d’aois, ó chónaitheoirí Bhaile Átha Cliath agus ó na grúpaí socheacnamaíocha 
is airde 
(Bonn: Na daoine uile a thug airgead sa 12 mhí seo a chuaigh thart)

2020
Líon =  
1477

2022
Líon =  
1183

Níos lú ná €10

€10 nó níos mó ach níos lú ná €50

€50 nó níos mó ach níos lú ná €100

€100 nó níos mó ach níos lú ná €200

€200 nó níos mó ach níos lú ná €500

€500 nó níos mó

Nílim cinnte

Meán Ríofa:

6%

28%

23%

20%

13%

7%

3%

€155

4%

26%

25%

19%

13%

9%

4%

4% €185 €155 €93 €168 €220 €180 €167 €158 €174 €191 €141

9%

4%

11%

14%

19%

23%

26%

4%

564

3%

13%

17%

24%

21%

19%

2%

443

3%

1%

9%

12%

24%

40%

11%

285

4%

8%

14%

18%

25%

27%

4%

302

6%

12%

8%

19%

21%

30%

4%

205

4%

7%

13%

18%

26%

27%

5%

619

2%

27%

9%

23%

4%

338

5%

9%

12%

18%

29%

25%

3%

455

5%

7%

13%

19%

24%

28%

5%

338

3%

11%

15%

18%

24%

25%

3%

666

5%

6%

10%

19%

25%

29%

6%

518

19%

16%

Aois Réigiún Catagóir 
ShóisialtaInscne

55+18 - 24
An Chuid 

Eile de 
Chúige 

Laighean

Cúige 
Chonnacht 

/Cúige 
Uladh

Bean
Baile  
Átha 
Cliath

35 - 54 Cúige 
Mumhan ABC1 C2DEFear

C3a. Cá mhéad airgid a thug tú sa 12 mhí seo a chuaigh thart (briseadh póca i mbailiúcháin airgid san áireamh)? (roghnaigh ceann amháin)

Fíor 8: Suirbhé Poiblí 2022 – cineál tabhartais

Tá ticéid raifil/chrannchuir ar an modh is coitianta chun airgead a thabhairt go fóill, agus méadú 
suntasach ann in úsáid siopaí carthanais. Tá an úsáid mhéadaithe as tabhartais dochair dhírigh ag teacht 
leis an méadú sa líon daoine a thugann airgead uair amháin nó dhó in aghaidh na míosa. 
(Bonn: Na daoine uile a thug airgead sa 12 mhí seo a chuaigh thart)

Cheannaigh mé ticéad raifil/crannchuir carthanais

Cheannaigh mé earraí (lenar áiríodh earraí ó shiopa carthanais)

Bailiúchán airgid nó tabhartas do chruinnitheoir airgid a  
bhí ar an tsráid nó ag dul ó dhoras go doras*

D’urraigh mé duine éigin in imeacht cruinnithe airgid

Ardán cruinnithe airgid ar líne (e.g., GoFundMe)*

Dochar díreach nó buanordú

Thug mé tabhartas trí theachtaireacht téacs

D’fhreastail mé ar imeacht cruinnithe airgid/ghlac mé páirt in 
imeacht cruinnithe airgid

Ar shuíomh Gréasáin nó aip an charthanais*

Cárta creidmheasa/dochair nó seic*

Trí na meáin shóisialta

Táille ballraíochta nó síntiús

Asbhaint rialta párolla

Eile*

55% 53%

45%

36%

32%

23%

26%

21%

26%

19%

3%

24%

7%

3%

45%37%

N/B

41%

N/B

22%

36%

19%

N/B

N/B

26%

8%

4%

N/B

2020
Líon = 
1477

2022
Líon =  
1183 Fear

564

47%

41%

44%

34%

22%

28%

23%

18%

21%

20%

13%

7%

4%

3%

58%

49%

45%

39%

41%

24%

29%

29%

25%

22%

24%

7%

2%

3%

39%

42%

41%

28%

38%

16%

21%

26%

28%

18%

22%

7%

3%

3%

58%

45%

44%

42%

42%

27%

33%

26%

20%

19%

24%

7%

3%

2%

56%

48%

48%

36%

19%

32%

23%

19%

23%

26%

12%

6%

4%

4%

53%

45%

45%

36%

36%

28%

29%

24%

23%

21%

19%

7%

4%

3%

52%

45%

44%

37%

28%

24%

23%

24%

23%

19%

6%

3%

3%

35 - 54
455

Bean
619

55+
443

18 - 34
285

ABC1F50+

666
C2DEF50-

518

22%

Inscne Aois Catagóir 
Shóisialta

*Rogha freagra nua sa bhliain 2022

C3c. Conas a thug tú airgead do charthanas sa 12 mhí seo a chuaigh thart? (roghnaigh gach ceann a bhaineann leat)

Tugadh an méid seo a leanas faoi deara sa tuarascáil: 

‘Thar an dá bhliain seo a chuaigh thart, ba bheag athrú a tháinig ar na príomhchúiseanna a 
dtacaítear leo ná ar na príomhchúiseanna le carthanas ar leith a roghnú. Mar sin féin, is dóigh go 
ndéanfaidh cásanna éigeandála agus tubaistí nádúrtha difear don tacaíocht a thugtar.

Thug 89% d’aosaigh tabhartas do charthanas sa 12 mhí seo a chuaigh thart. Tá an figiúr sin níos ísle 
ná an 92% a taifeadadh sa bhliain 2020. Tháinig bunathrú ar chineál na dtabhartas, áfach, agus bhí 
laghdú soiléir ann i ranníocaíochtaí airgeadais (ó 74% go 59%) agus bhí méadú ann i dtabhartais 
earraí (ó 43% go 57%).

Maidir le níos mó ná leath na ndaoine sin (56%) a thug airgead do charthanas, rinne siad amhlaidh 
sé huaire ar a laghad sa bhliain seo a chuaigh thart. Bhí ceannach ticéad raifil/crannchuir ar an 
gcineál is coitianta tabhartais airgeadais, agus é sin ina ghníomhaíocht ar dóigh go ndéanfar rialáil 
níos gaire uirthi sa todhchaí.

Bhí teagmháil mhéadaithe ann le siopaí carthanais sa bhliain 2022. Tháinig méadú suntasach +8% 
ar an líon daoine a cheannaigh earraí ó shiopa carthanais nó a d’úsáid siopa carthanais mar mhodh 
chun tabhartais a thabhairt. Tháinig méadú 14% (suas go 57%) ar an líon daoine a thug earraí do 
shiopa carthanais agus cheannaigh cuid mhór aosach (54%) earraí ó shiopa carthanais freisin.

Beag beann ar an méadú i dtabhartais earraí, tháinig laghdú ar ranníocaíochtaí a rinneadh trí 
mhálaí/greamáin a fuarthas tríd an doras. Is féidir go bhfuil baint ag an laghdú sin leis an tuiscint 
atá ann nach dtagann ach roinnt de na málaí/greamáin sin ó charthanais chláraithe (45%).’

3.3 Tabhartais na hÉireann i gcomhthéacs idirnáisiúnta

Luaigh an Fhondúireacht um Chúnamh Carthanas, atá lonnaithe sa Ríocht Aontaithe, an méid seo  
a leanas i bpreaseisiúint uaithi i mí an Mhárta 2019:

‘Agus Lá Fhéile Pádraig ag druidim linn, chuir carthanas idirnáisiúnta in iúl go bhfuil Éire ar an 
tír is flaithiúla san Eoraip le 10 mbliana anuas.

Tá Éire ar an aon tír Eorpach amháin a ainmníodh i measc na ndeich dtír is flaithiúla san 
Innéacs Domhanda Carthanachta gach bliain ón mbliain 2010 i leith freisin. Is iad sin na 
fionnachtana ón bhFondúireacht um Chúnamh Carthanas, a thiomsaíonn an liosta bliantúil 
de na tíortha is flaithiúla ar domhan.

I seacht gcinn de na naoi mbliana seo a chuaigh thart, bhí Éire ar an tír is flaithiúla san Eoraip. 
Chríochnaigh an Ríocht Aontaithe sa chéad áit sna blianta 2015 agus 2016. Úsáidtear san 
Innéacs Domhanda Carthanachta trí phríomh-mhéadracht chun a fhlaithiúla atá tír a shainiú 
– airgead a thabhairt, obair dheonach a dhéanamh, agus cabhair a thabhairt do strainséir – 
agus d’éirigh go geal le hÉireannaigh i ngach ceann de na trí chatagóir.’

San Innéacs Domhanda Carthanachta uaithi don bhliain 2021, áfach, thuairiscigh an 
Fhondúireacht um Chúnamh Carthanas gur thit Éire síos chuig an 26ú háit:

‘I bhfianaise dianghlasálacha agus srianta, thit an chuid is mó de thíortha an Iarthair a bhíonn 
i measc na ndeich dtír is flaithiúla de ghnáth síos na ranguithe, mar thoradh go príomha, is 
dócha, ar éifeachtaí na paindéime coróinvíris.’

Thug an Fhondúireacht um Chúnamh Carthanas an méid seo a leanas faoi deara san Innéacs 
Domhanda Carthanachta uaithi don bhliain 2022:

‘Ag teacht sna sála ar bhliain inar imir éifeachtaí na paindéime drochthionchar ar thíortha 
an Iarthair a bhíonn ag barr na ranguithe de ghnáth, d’fhill a scóir ar ais ar na leibhéil 
réamhphaindéime sa bhliain 2021. Níor ainmníodh roinnt de na tíortha is airde rangú 
sin (amhail an Ríocht Aontaithe, Éire agus an Ísiltír) i measc na ndeich dtír is flaithiúla ar 
domhan, áfach, mar gheall go príomha ar an méadú neamhghnách a tháinig ar leibhéil 
charthanachta i dtíortha a raibh rangú íseal acu roimhe sin.’ (béim curtha leis)

Tugadh an méid seo a leanas faoi deara sa tuarascáil freisin:

‘Rud suntasach, ba sa bhliain 2019 a tháinig an chéad laghdú ar leibhéil charthanachta na 
hÉireann. Is gnách go mbíonn Éire i measc na dtíortha is flaithiúla mar gheall ar an traidisiún 
carthanúil láidir atá aici, ach tá sí san 11ú háit anois.’

4. Fostaíocht i gCarthanais Chláraithe

4.1 An líon measta fostaithe

Tábla 9: An líon fostaithe a tuairiscíodh i dtuarascálacha bliantúla carthanais a comhdaíodh 
don bhliain 2021

Páirtaimseartha 70,014

Lánaimseartha 136,210

Fo-iomlán 206,224

Measta breise 3,182

IOMLÁN 209,406

Nóta: Go luath sa bhliain 2022, leasaíodh an fhoirm ar líne a úsáideann carthanais chun a dtuarascáil bhliantúil a chur 
isteach. Má tá fostaithe ag carthanas, ceanglaítear air an líon iarbhír fostaithe (an meánlíon thar an mbliain) a lua anois, 
seachas an líon a lua ina bhandaí, mar a tharla roimhe sin. Chuir 119 gcarthanas a bhfuil fostaithe acu a dtuarascáil 
bhliantúil don bhliain 2021 isteach sular leasaíodh an fhoirm ar líne. Dá bhrí sin, tuairiscíodh an líon fostaithe atá acu ina 
bhandaí agus ní dhearnadh aon idirdhealú idir fostaithe lánaimseartha agus fostaithe páirtaimseartha. Measadh an líon 
fostaithe atá ag na carthanais sin a bheith cothrom le 3,182 dhuine (figiúr a ríomhadh trí lárphointe an bhanda a iolrú 
faoin líon carthanas a thagann faoin mbanda) agus tá an figiúr sin curtha ar áireamh mar “Fostaithe measta breise” sa 
tábla thuas.

Dá gcuirfí céatadáin na gcarthanas a thagann faoi gach banda, mar atá leagtha amach i dTábla 11, 
i bhfeidhm i leith an 1,639 gcarthanas a raibh a dtuarascáil bhliantúil don bhliain 2021 fós amuigh 
nuair a asbhaineadh na sonraí lena n-anailísiú (is é sin le rá, iad a roinnt ina mbandaí, bunaithe ar 
an gcuid eile den sampla), meastar go mbeadh an líon daoine atá fostaithe ag carthanais cothrom 
le breis agus 281,250 duine. Dá gcuirfí FSS ar áireamh, mhéadódh an figiúr sin go 431,250 duine.

Bunaithe ar an meastachán go bhfuil 281,250 duine fostaithe ag carthanais, agus tríd an 
meastachán sin a chur i gcomparáid leis na sonraí ón bPríomh-Oifig Staidrimh a bhaineann leis an 
líon daoine a bhí san fhostaíocht sa bhliain 2021, is fostaithe san earnáil carthanas atá beagnach 
duine amháin as gach ochtar oibrithe (11.2%) in Éirinn. Dá gcuirfí FSS ar áireamh, bheadh breis 
agus 17% den phobal oibre, beagnach duine amháin as gach cúigear, fostaithe ag carthanais (gan 
scoileanna a áireamh).

Cé nár sainaithníodh le linn ár dtaighde dheascbhunaithe aon chomparáid dhíreach idir fostaíocht 
i gcarthanais agus fostaíocht in earnálacha eile den gheilleagar, tugtar roinnt comhthéacs ina 
leith sin sna Meastacháin Mhíosúla ar Fhostaithe Párolla trí Shonraí Riaracháin a úsáid, ar 
meastacháin iad a thiomsaigh an Phríomh-Oifig Staidrimh. Tá an earnáil carthanas chomh héagsúil 
sin go gcuirfear fostaithe carthanais ar áireamh i gcuid mhór de na hearnálacha atá liostaithe ina 
hInnéacs Fostaithe, agus beidh na fostaithe sin freagrach as sciar suntasach de na fostaithe uile i 
roinnt díobh, go háirithe an t-oideachas, an tsláinte agus na healaíona. 

Is féidir gur fiú do dhaoine eile tuilleadh taighde agus anailíse a dhéanamh ar an bhfostaíocht i 
gcarthanais i gcomparáid le hearnálacha eile den gheilleagar, lena n-áirítear i mórchomhthéacs na 
hearnála neamhbhrabúis.

Tábla 10: sliocht as ‘Meastacháin Mhíosúla ar Fhostaithe Párolla trí Shonraí Riaracháin  
a úsáid’

Tábla 11: An líon carthanas a bhfuil fostaithe acu

An líon fostaithe An líon carthanas An céatadán de charthanais
Duine ar bith 2,721 44.8%
1-9 1,846 30.4%
10-19 568 9.4%
20-49 501 8.3%
50-99 205 3.4%

100-249 107 1.8%
250-499 45 0.7%
500-999 22 0.4%
1000-4999 48 0.8%
5000+ 4 0.1%
IOMLÁN 6,067 100%

Nóta: ní dhearnadh aon idirdhealú idir fostaithe lánaimseartha agus fostaithe páirtaimseartha

Cé go bhfuil fostaithe ag breis agus 55% de charthanais, fostaíonn níos mó ná leath na gcarthanas 
sin (55%) níos lú ná deichniúr agus níl ach baill foirne pháirtaimseartha amháin ag 13% (441 
cheann) díobh. 

Is i gcarthanais a bhfuil ioncam os cionn €10 milliún acu a oibríonn 71% d’fhostaithe carthanais.

26   An Rialálaí Carthanas



4.2 Fostaíocht i gcarthanais a bhfuil ioncam os cionn  
€10 milliún acu

Tábla 12: Leibhéil fostaíochta i gcarthanais a bhfuil ioncam os cionn €10 milliún acu  
(an tÚdarás um Ard-Oideachas agus Pobal san áireamh)

Cineál carthanais Páirt- 
aimseartha

Lán-
aimseartha

Measta* Iomlán Caiteachas  
ar thuarastail

Meán- 
tuarastal  
(páirt- 
aimseartha 
ag ráta 50%)

Ospidéil nó 
cineálacha eile 
Cúram Sláinte 
(31)

7,493 29,098 - 36,591 €2,244,415,453 €68,335

Ollscoileanna, 
Institiúidí 
Teicneolaíochta, 
comhlachtaí eile 
Ardoideachais nó 
Taighde (32)

7,612 27,652 - 35,264 €2,433,695,503 €77,363

Boird Oideachais 
agus Oiliúna (15) 10,675 19,679 - 30,354 €1,145,848,768 €45,804

Carthanais 
mhíchumais agus 
carthanais eile 
a chistítear go 
príomha trí FSS 
nó trí chistiú eile 
rialtais (37)

12,165 20,181 1,048 33,394 €1,353,128,856 €49,544

Seirbhísí/
gníomhaireachtaí 
eile de chuid an 
Rialtais (10)

656 2,713 149 3,518 €201,338,907 €63,116

Eile (52) 3,401 6,437 334 10,172 €457,553,364 €54,011

IOMLÁN (177)** 42,002 105,760 1,531 149,293 €7,835,980,851 €61,079

* Féach an nóta ar leathanach 22 maidir leis an bhfigiúr measta. Úsáideadh an mhodheolaíocht chéanna chun an figiúr 
1,531 duine a fháil.

** Thuairiscigh ceithre charthanas a bhfuil ioncam os cionn €10 milliún acu nach bhfuil aon fhostaithe acu

Nóta: Ríomhadh na meántuarastail bunaithe ar an líon fostaithe (agus fostaithe páirtaimseartha á ríomh ag ráta 50%) 
agus ar na costais iomlána phá a cuireadh isteach i dtuarascálacha bliantúla carthanais, lena n-áirítear, mar shampla, 
ranníocaíochtaí ÁSPC agus pinsin ón bhfostóir, íocaíochtaí ragoibre, liúntais seala, etc.

4.3 Fostaíocht mheasta a dtacaítear léi de réir  
foinse ioncaim

Tábla 13: Fostaíocht a dtacaítear léi de réir foinse ioncaim

Foinse ioncaim Na carthanais 
uile 

An líon 
fostaithe

Carthanais 
>€10m 

An líon 
fostaithe

Rialtas, údaráis áitiúla 
agus comhlachtaí poiblí 
eile

71.5% 149,725 75.7% 113,015

Tabhartais agus 
daonchairdeas 7% 14,658 4.5% 6,718

Gníomhaíochtaí 
tráchtála/trádála 12.2% 25,548 11.8% 17,617

Eile 9.3% 19,475 8.0% 11,943

IOMLÁN 100% 209,406 100% 149,293

Nóta: Ní dhearnadh aon idirdhealú idir fostaithe lánaimseartha agus fostaithe páirtaimseartha

I gcás 529 gcarthanas san iomlán nach bhfaigheann aon chistiú ón rialtas, ó údaráis áitiúla ná ó 
aon chomhlachtaí poiblí eile, thuairiscigh siad go bhfuil fostaithe acu, ach d’fhostaigh a bhformhór 
(446 cinn nó 84%) níos lú ná deichniúr agus níor fhostaigh ach 25 cinn díobh níos mó ná 50 duine. 
Meastar go bhfuil 4,766 dhuine san iomlán (2,517 bhfostaí lánaimseartha agus 2,249 bhfostaí 
pháirtaimseartha) fostaithe ag na 529 gcarthanas sin, agus €155.3 milliún san iomlán á chaitheamh 
acu ar thuarastail. 

4.4 Tuarastail mheasta (meántuarastail)

Agus fostaithe páirtaimseartha á ríomh ag ráta 50%, agus bunaithe ar an meastachán go bhfuil 
3,182 fhostaí lánaimseartha ann (féach an nóta ar leathanach 22 maidir leis an meastachán sin), 
ba é €52,740 an meántuarastal foriomlán a fuair fostaí carthanais sa bhliain 2021. Ba é €20,759 
an meántuarastal a fuair fostaithe i gcarthanais a bhfuil ioncam faoi bhun €1 mhilliún acu, ba é 
€61,079 an meántuarastal a fuair fostaithe i gcarthanais a bhfuil ioncam os cionn €10 milliún acu, 
agus ba é €41,823 an meántuarastal a fuair fostaithe i gcarthanais nach bhfaigheann aon chistiú 
poiblí. De réir sonraí ón bPríomh-Oifig Staidrimh, ba é €44,912 an meántuilleamh don bhliain 2021 
(€863.70 i ráithe 4 a iolrú faoi 52).

Tá sé tábhachtach a thabhairt faoi deara go bhfuil na meántuarastail sa tuarascáil seo bunaithe 
ar an líon fostaithe agus ar na costais iomlána phá a cuireadh isteach i dtuarascálacha bliantúla 
carthanais, agus orthu sin amháin. Mar sin, níl siad ina léiriú ar éagsúlacht ná comhdhéanamh 
na hearnála maidir leis na cineálacha carthanas atá ann, maidir lena ngnáthoibríochtaí laethúla 
ná maidir leis an leibhéal soláthar foirne a theastaíonn ó thaobh líon foirne de agus ó thaobh na 
scileanna, na gcáilíochtaí nó na taithí a theastaíonn de. Sa doiciméad dar teideal ‘National Guide to 
Pay and Benefits in Community, Voluntary and Charitable Organisations’, a d’fhoilsigh The Wheel 
ag deireadh na bliana 2022, déantar anailís chuimsitheach ar chostais phá agus ar chostais agus 
sochair eile foirne atá bunaithe ar a chuid taighde sa réimse sin.

Tábla 14: Meántuarastail bunaithe ar ioncam carthanais  
(an tÚdarás um Ard-Oideachas agus Pobal san áireamh)

Méid 
carthanais  
(de réir 
ioncaim)

An líon 
carthanas 
a bhfuil 
fostaithe acu

Fostaithe 
lánaimseartha 
(an líon measta 
san áireamh)

Fostaithe  
páirt-
aimseartha

Caiteachas ar 
thuarastail

Meántuarastal  
(páirtaimseartha  
ag ráta 50%)

<€1,000,000 2,424 13,307 12,004 €400,842,500 €20,759
€1,000,000 - 
€4,999,999 622 12,874 12,116 €650,726,412 €34,372

€5,000,000 - 
€9,999,999 123 5,920 3,892 €319,708,640 €40,644

>€10,000,000 177 107,291 42,002 €7,835,980,851 €61,079
IOMLÁN 3,346 139,392 70,014 €9,207,258,403 €52,740

Nóta: Féach an nóta ar leathanach 22 maidir leis an bhfigiúr measta.

5. Obair Dheonach i gCarthanais 
Chláraithe
Is figiúirí táscacha amháin iad na figiúirí maidir leis an líon oibrithe deonacha toisc go gcuireann 
roinnt carthanas a n-iontaobhaithe carthanais ar áireamh sa líon oibrithe deonacha atá acu, 
cé go n-insítear dóibh gan é sin a dhéanamh ar an bhfoirm tuarascála bliantúla ar líne. Beidh 
comhaireamh dúbailte ann sna figiúirí freisin, toisc go ndéanfaidh roinnt daoine obair dheonach 
do níos mó ná carthanas amháin. Ba cheart a thabhairt faoi deara gur tógadh na sonraí foinseacha 
ó thuarascálacha bliantúla a bhaineann leis an mbliain 2021, tráth, de dheasca shrianta Covid-19, 
nach raibh roinnt carthanas in ann oibriú nó a bhí siad ag oibriú ar leibhéal laghdaithe. Mar sin, 
d’fhéadfadh go raibh tionchar aige sin ar an líon oibrithe deonacha.

Thuairiscigh beagnach aon cheathrú de na carthanais (23.2%) nach raibh aon oibrithe deonacha 
acu. Dúirt níos mó ná leath na gcarthanas sin a raibh oibrithe deonacha acu (55%) go raibh níos lú 
ná 20 oibrí deonach acu. Bhí níos mó ná 250 oibrí deonach ag beagán os cionn 2% díobh.

 
Fíor 9: An líon carthanas a bhfuil oibrithe deonacha acu

  An líon oibrithe deonacha            An Céatadán de Charthanais

0

An Líon Carthanas (6,067)

1,000 2,000 3,000 4,000 5,000 6,000 7,000

7.0%50-249

12.2%20-49

0.4%500-999

38.9%1-9

0.4%1000-4999

16.5%10-19

1.1%250-499

23.3%Duine ar bith

0.2%5000+

Sa chéad Suirbhé Poiblí uainn, a foilsíodh sa bhliain 2021, dúirt 19% de na freagraithe gur thug siad 
‘a gcuid ama’ chun obair dheonach a dhéanamh do charthanas sa 12 mhí roimhe sin. Mhéadaigh 
an figiúr sin go 21% sa Suirbhé Poiblí is déanaí uainn. 

Fuair an Fhondúireacht um Chúnamh Carthanas an méid seo a leanas amach sa tuarascáil uaithi 
dar teideal ‘Ireland Giving 2020’: “Mhaígh beagnach aon cheathrú (23%) de na daoine in Éirinn go 
ndearna siad obair dheonach do charthanas sa bhliain seo a chuaigh thart”. Tá an figiúr sin níos 
airde ná an 21% a tuairiscíodh sa Suirbhé Poiblí 2022, cé nach mór idir an dá fhigiúr. San ‘Innéacs 
Domhanda Carthanachta 2022’ uaithi, rangaigh an Fhondúireacht um Chúnamh Carthanas Éire san 
21ú háit as 119 dtír bunaithe ar leibhéil oibre deonaí. 

Fuarthas amach i nDaonáireamh na hÉireann 2022 go dtugann 711,379 nduine cabhair go rialta, 
nó go ndéanann siad obair dheonach go rialta, ar fud cúig réimse dhifriúla gníomhaíochta. Cé go 
ndúirt 198,274 dhuine go ndéanann siad obair dheonach d’eagraíochtaí carthanúla nó sóisialta, is 
dóigh go mbeidh an figiúr iarbhír i bhfad níos airde ná sin toisc, i gcás cuid mhór díobh sin a dúirt 
go ndéanann siad obair dheonach do ghrúpa creidimh nó eaglais nó sa phobal, gur do charthanais 
chláraithe a bheidh siad ag déanamh na hoibre sin. 

Fíor 10: Daonáireamh na hÉireann 2022 – gníomhaíochtaí oibre deonaí

  Fir            Mná

0 50,000 100,000

An Líon Daoine

150,000 200,000

Polaitiúil

Creideamh

Spórt

Pobal

Sóisialta/Carthanas

Tá na torthaí ar shuirbhé a rinneadh ar obair dheonach le déanaí agus na torthaí ar mheasúnú ar 
an luach atá ar obair dheonach curtha ar áireamh sa chéad rannán eile dar teideal ‘An Tionchar 
Eacnamaíoch agus Sóisialta Foriomlán atá ag Carthanais’. 

6. An Tionchar Eacnamaíoch agus  
Sóisialta Foriomlán atá ag Carthanais  
Forbhreathnú ó Gerard O’Neill, Amárach Research

Is é Gerard O’Neill, eacnamaí agus Cathaoirleach ar Amárach Research, a scríobh an rannán seo 
den tuarascáil.

6.1 An Luach atá ar Anailísí Tionchair

Tá sé tábhachtach an mórthionchar atá ag an earnáil carthanas ar shochaí na hÉireann a thuiscint. 
Chun é sin a dhéanamh, nuashonraigh Amárach Research an anailís ar an tionchar sóisialta agus 
eacnamaíoch atá ag an earnáil a seoladh thar ceann an Rialálaí Carthanas sa bhliain 2018. Tá roinnt 
tairbhí ag baint le hanailís den sórt sin a sheoladh, lena n-áirítear iad seo a leanas:

1.   Maoirseacht agus cinnteoireacht a fheabhsú: Trí thuiscint a ghnóthú ar na tionchair dhíreacha, 
indíreacha agus spreagtha eacnamaíocha atá ag an earnáil carthanas nó ag eagraíochtaí aonair, 
is féidir cabhrú le carthanais, le príomh-mhaoinitheoirí agus le rialálaithe cinntí níos eolaí a 
dhéanamh ar leithdháileadh acmhainní, ar fhorbairt beartais agus ar fhorfheidhmiú rialála.

2.   Infheistíocht a spreagadh san earnáil carthanas: Tríd an tionchar eacnamaíoch atá ag an earnáil 
nó ag eagraíochtaí sonracha a léiriú, is féidir infheistíochtaí daonchairdiúla a spreagadh, toisc 
go dtaispeánann sé sin an luach, agus an toradh féideartha, ar infheistíocht. Trí anailís láidir a 
dhéanamh, is féidir tacú le heagraíochtaí carthanúla cistiú a áirithiú ó fhoinsí príobháideacha 
agus ó fhoinsí poiblí araon agus tabhartais rialta a spreagadh.

3.   Bonn eolais a chur faoi fhorbairt beartais agus rialála: Trí anailís a sheoladh ar thionchar 
eacnamaíoch, is féidir fianaise a sholáthar chun tacú le forbairt a dhéanamh ar bheartais agus 
rialacháin lena soláthraítear tairbhí don earnáil carthanas. Trí aird a tharraingt ar na tionchair 
dhearfacha atá ag an earnáil ar an ngeilleagar, is féidir le carthanais, le príomh-mhaoinitheoirí 
agus le rialálaithe tathant a dhéanamh ar son beartais, rialacháin agus deiseanna cistiúcháin ar 
leith lena gcothaítear fás agus torthaí dearfacha laistigh den earnáil.

4.   Trédhearcacht agus iontaoibh an phobail a chur chun cinn: Trí thuiscint shoiléir a bheith 
ann ar an tionchar eacnamaíoch atá ag an earnáil carthanas nó ag eagraíochtaí aonair, is 
féidir cabhrú le hiontaoibh an phobail a ghnóthú agus braistint cuntasachta a chothú. Tríd an 
rannchuidiú dearfach a dhéanann siad leis an ngeilleagar áitiúil nó náisiúnta a léiriú, is féidir 
feabhas a chur ar bhraistint an phobail i leith eagraíochtaí carthanúla agus ar an tacaíocht 
a thugann an pobal dóibh agus, ar an tslí sin, tabhartais charthanúla, obair dheonach agus 
tacaíocht eile a chur chun cinn.

5.   Réimsí a shainaithint le haghaidh fothú acmhainneachta agus feabhsúcháin: Trí anailís 
a sheoladh ar thionchar eacnamaíoch, is féidir teacht ar réimsí inar féidir go dteastóidh 
tacaíocht ón earnáil carthanas nó ó eagraíochtaí aonair nó inar féidir go mbeidh idirghabháil 
rialála nó idirghabháil Stáit ag teastáil. Trí na dúshláin sin a shainaithint, is féidir leis an lucht 
déanta beartas agus le rialálaithe, de réir mar is cuí, straitéisí agus tionscnaimh spriocdhírithe 
a fhorbairt chun an earnáil a neartú, rud a chuirfidh feabhas ar deireadh ar an tionchar 
eacnamaíoch foriomlán atá ag eagraíochtaí carthanúla agus ar a éifeachtaí atá siad.

I bhformhór na n-anailísí ar thionchair earnála agus thionsclaíocha, úsáidtear samhail 
chaighdeánach lena dtomhaistear an rannchuidiú díreach, indíreach agus spreagtha a dhéanann 
gníomhaíochtaí san earnáil nó sa tionscal. Dá bhrí sin, i gcomhthéacs earnáil carthanas na 
hÉireann, tagraíonn na téarmaí ‘tionchair dhíreacha’, ‘tionchair indíreacha’ agus ‘tionchair 
spreagtha’ do na cineálacha difriúla tionchar eacnamaíoch a thagann as gníomhaíochtaí agus 
oibríochtaí eagraíochtaí carthanúla. Cabhraíonn na tionchair sin le rannchuidiú eacnamaíoch 
foriomlán na hearnála a chainníochtú:

• Tionchair dhíreacha: Is iad seo na tionchair eacnamaíocha láithreacha a ghineann 
gníomhaíochtaí na n-eagraíochtaí carthanúla in Éirinn. Áirítear le tionchair dhíreacha an 
fhostaíocht a sholáthraíonn na carthanais, an t-ioncam a íoctar lena bhfostaithe, agus na 
hearraí agus na seirbhísí a tháirgeann na heagraíochtaí sin nó a dháileann siad. Áirítear 
le tionchair dhíreacha freisin na tairbhí díreacha a bhaineann na spriocthairbhithe as na 
gníomhaíochtaí carthanúla, amhail an feabhas ar thorthaí sláinte, ar an oideachas nó ar an leas 
sóisialach.

• Tionchair indíreacha: Is iad seo na tionchair eacnamaíocha thánaisteacha a thagann as na 
hidirspleáchais idir earnáil carthanas na hÉireann agus tionscail nó earnálacha eile. Tagann 
tionchair indíreacha chun cinn nuair a cheannaíonn eagraíochtaí carthanúla earraí agus 
seirbhísí ó sholáthraithe, amhail soláthairtí oifige, seirbhísí margaíochta nó teicneolaíocht. Trí 
na ceannacháin sin, gintear aschur breise, fostaíocht bhreise agus ioncam breise sna tionscail is 
soláthraithe, rud a rannchuidíonn le mórgheilleagar na hÉireann.

• Tionchair spreagtha: Is iad seo na tionchair eacnamaíocha a thagann as athruithe ar 
chaiteachas teaghlaigh mar gheall ar na tionchair dhíreacha agus indíreacha. Nuair a thuilleann 
fostaithe na n-eagraíochtaí carthanúla agus na dtionscal is soláthraithe ioncam, caithfidh 
siad sciar den ioncam sin ar earraí agus seirbhísí in Éirinn. Tríd an gcaiteachas sin, gintear 
éileamh breise, aschur breise, fostaíocht bhreise agus ioncam breise ar fud gheilleagar na 
hÉireann. Gabhann tionchair spreagtha na mórthionchair sin, lena léirítear an mór-rannchuidiú 
eacnamaíoch a dhéanann an earnáil carthanas, lena n-áirítear cánachas.

Trí thuiscint a ghnóthú ar na tionchair dhíreacha, indíreacha agus spreagtha atá ag earnáil 
carthanas na hÉireann, is féidir léargais luachmhara a fháil ar a thábhachtaí atá sé ó thaobh cúrsaí 
eacnamaíocha de. Is féidir leis an tuiscint sin cabhrú freisin le bonn eolais a chur faoi chinntí 
beartais, faoi leithdháileadh acmhainní agus faoi straitéisí le haghaidh feabhas a chur ar thionchar na 
hearnála ar gheilleagar agus sochaí na hÉireann. Chun críocha na tuarascála seo, chuireamar leis an 
modheolaíocht a foilsíodh sa bhliain 2018 le haghaidh na tionchair sin a ghabháil agus a thomhas.

6.2 Tionchar Eacnamaíoch

Bhí an tuarascáil ar thionchar eacnamaíoch a foilsíodh sa bhliain 2018 bunaithe ar an tsamhail seo 
a leanas:

Agus úsáid á baint as an anailís sonraí ón gClár atá leagtha amach i rannáin roimhe den tuarascáil 
seo, nuashonraíomar fionnachtana na bliana 2018 mar a leanas chun meastacháin a sholáthar don 
bhliain 2022:

• Agus úsáid á baint as an anailís sonraí is déanaí, measaimid gur bhain Caiteachas Díreach 
Iomlán €18.6 billiún amach sa bhliain 2022 (suas ó €14.5 billiún sa bhliain 2018), figiúr a 
mhéadaíonn go €32.1 billiún nuair a chuirtear Tionchair Indíreacha agus Spreagtha san áireamh 
(€25 billiún sa bhliain 2018): tá sé sin cothrom le méadú 28.4% san idirthréimhse (ar aon dul, 
tríd is tríd, leis an bhfás san Éileamh Modhnaithe Intíre Deiridh, mar a ríomh an Phríomh-Oifig 
Staidrimh é).

• Agus úsáid á baint an athuair as an anailís sonraí is déanaí, measaimid go raibh beagán os cionn 
209,000 duine fostaithe go díreach san earnáil carthanas sa bhliain 2022 (suas ó 189,000 duine 
sa bhliain 2018). Is féidir 111,000 post eile a chur síos do Thionchair Indíreacha agus Spreagtha 
na hearnála, rud a thugann figiúr comhcheangailte iomlán 321,000 duine: tá sé sin cothrom le 
méadú de bheagnach 32,000 post ar an 290,000 post a measadh a bheith ann sa bhliain 2018. 
Tá sé sin ar aon dul leis an bhfás fostaíochta le linn na tréimhse céanna freisin.

Sa tábla thíos, cuirtear na meastacháin don bhliain 2018 agus don bhliain 2022 i gcomparáid  
lena chéile:

Tábla 15: Meastacháin ar thionchair dhíreacha, indíreacha agus spreagtha

2018 2022

Caiteachas i measc Carthanas (€ billiún):

- Díreach 14.5 18.6 

- Indíreach 3.9 5.0 

- Spreagtha 6.6 8.4 

Tionchar Caiteachais Iomlán: 25.0 32.1 

Fostaíocht i gCarthanais:

- Díreach 188,714 209,406 

- Indíreach 39,647 43,994 

- Spreagtha 60,835 67,505 

Tionchar Fostaíochta Iomlán: 289,196 320,906 

Insíonn sé sin dúinn gur leathnaigh an earnáil carthanas ar aon dul le geilleagar agus margadh 
saothair na hÉireann sna cúig bliana seo a chuaigh thart, tríd is tríd, agus go leanann an earnáil le 
ról eacnamaíoch tábhachtach a imirt agus le poist a chruthú.

6.3 Tionchar Sóisialta

Níl tionchar na hearnála carthanas teoranta don gheilleagar ná do phoist, ar ndóigh. Mar a 
tugadh faoi deara níos luaithe sa tuarascáil seo, imríonn oibrithe deonacha ról ríthábhachtach 
maidir le carthanais a chumasú tairbhí a sholáthar d’úsáideoirí a gcuid seirbhísí. Tá bealaí difriúla 
ann inar féidir an rannchuidiú a dhéanann oibrithe deonacha a mheas – is féidir linn an líon 
daoine a dhéanann obair dheonach do charthanais agus/nó an líon uaireanta d’obair dheonach a 
sholáthraítear do charthanais a ríomh.

Sa bhliain 2018, measadh, bunaithe ar shonraí ón bPríomh-Oifig Staidrimh (a bhain le roinnt 
blianta roimhe sin), go raibh beagán os cionn 300,000 duine ag déanamh obair dheonach i 
gcarthanais, agus iad ag cur 226 huaire an chloig ar an meán isteach i rith na bliana.

Níl aon amhras ann ach go ndearna paindéim Covid-19 difear do dhearcadh daoine i leith obair 
dheonach agus gur spreag sí méadú mór in obair dheonach de réir mar a bhraitheamar go 
rabhamar go léir sa bhád céanna. Sheol Amárach suirbhé i mí an Mheithimh 2023 chun na sonraí 
faoi mhinicíocht agus rannchuidiú na hoibre deonaí a nuashonrú. Tá tuilleadh mionsonraí faoin 
suirbhé sin ar fáil san aguisín.

Fuaireamar amach gur go beagnach 648,000 duine a mhéadaigh an líon daoine a rinne obair 
dheonach do charthanais thar an mbliain seo a chuaigh thart. Tá sé sin cothrom le beagán faoi 
bhun duine amháin as gach cúigear aosach (18%) den daonra iomlán. Is airde i bhfad an líon sin ná 
an líon a measadh sa bhliain 2018, cé gur úsáideadh modheolaíocht dhifriúil sa dá chás. Maidir leis 
an meánlíon uaireanta d’obair dheonach a rinne daoine in aon bhliain ar leith, áfach, is lú an líon 
reatha – 145 huaire an chloig – ná an líon a tuairiscíodh sa bhliain 2018 – 226 huaire an chloig.

Ina ainneoin sin, mar gheall ar an líon oibrithe deonacha a bheith níos airde ná mar a measadh, 
mhéadaigh an líon iomlán uaireanta d’obair dheonach a rinneadh in eagraíochtaí carthanúla ó 68 
milliún uair an chloig sa bhliain 2018 go beagnach 94 mhilliún uair an chloig sa bhliain 2022-23: 
cothrom le méadú 38%.

Is suntasach, mar sin, atá an luach eacnamaíoch atá ag baint le hobair dheonach: dá mbeadh 
ar charthanais a n-oibrithe deonacha a íoc i ndáiríre, bheadh an costas sa bhliain 2022 cothrom 
le €0.96 billiún dá n-íocfaí an pá íosta leo agus cothrom le beagnach €2.5 billiún dá n-íocfaí an 
meánphá in aghaidh na huaire leo.

Tá na fionnachtana sin achoimrithe thíos:

Tábla 16: Tionchar na hOibre Deonaí

2018 2022

Tionchar na hOibre Deonaí:

Líon measta oibrithe deonacha 300,536 647,800

Líon measta uaireanta oibre deonaí in aghaidh an oibrí 
dheonaigh in aghaidh na bliana 226 145

Líon measta uaireanta oibre deonaí in eagraíochtaí 
carthanúla 67,921,136 93,931,000 

Luach measta na hoibre deonaí in eagraíochtaí carthanúla 
(agus an pá íosta á úsáid) €648,800,000 €958,096,200

Luach measta na hoibre deonaí in eagraíochtaí carthanúla 
(agus an meántuilleamh á úsáid) €1,539,400,000 €2,467,567,370

Ar ndóigh, ní ghabhtar meon na hoibre deonaí ná na tairbhí do na hoibrithe deonacha iad féin – 
gan trácht ar na tairbhí do na carthanais agus d’úsáideoirí a gcuid seirbhísí – i ríomhaireachtaí teibí 
ar uaireanta agus ar luach eacnamaíoch coibhéiseach. 

I dtuarascáil a d’fhoilsigh Ollscoil Birmingham le déanaí maidir leis ‘The Impacts of Volunteering on 
the Subjective Wellbeing of Volunteers’, iniúchadh an comhthéacs saibhir le haghaidh a thuiscint 
cad a ghnóthaíonn oibrithe deonacha ó obair dheonach a dhéanamh do charthanais.

Fuarthas amach sa tuarascáil gur ghnóthaigh oibrithe deonacha raon leathan tairbhí, lena 
n-áirítear iad seo a leanas:

• Tháinig méadú ar a sásamh leis an saol, ar a n-áthas agus ar a mbraistint cuspóra sa saol agus 
tháinig laghdú ar a siomptóim dhúlagair

• I gcás daoine ó na haoisghrúpaí is sine, daoine ó na grúpaí socheacnamaíocha is ísle, daoine a 
bhfuil riocht ainsealach orthu agus daoine a raibh leibhéil ísle folláine orthu roimhe sin, ba mhó 
an tairbhe a bhain siad go léir as obair dheonach ná an tairbhe a bhain daoine eile aisti

• Tháinig feabhas ar fholláine oibrithe deonacha de réir mar a rinne siad obair dheonach ar 
bhonn níos minice agus ar feadh tréimhse níos faide, faoi réir an bhaoil traochta i measc daoine 
i róil ard-déine/ardéilimh nó ardriosca. 

Dar le Andrew Haldane, Príomh-Eacnamaí le Banc Shasana, thángthas ar na nithe seo a leanas i 
staidéir ar thionchar na hoibre deonaí:

“…raon éagsúil tairbhí, lena n-áirítear taitneamh, sásamh agus gnóthachtáil, bualadh le daoine 
agus cairde a dhéanamh, taithí ar an saol a leathnú, muinín a mhéadú, strus a laghdú, sláinte 
fhisiciúil a fheabhsú agus scileanna nua a fhoghlaim… Dá bhféachfaí ar an scéal ar shlí níos 
doimhne, is cosúil go dtagann na tairbhí féintuairiscithe sin faoi thrí chatagóir den chuid is mó: 
folláine níos fearr; tairbhí sláinte; agus scileanna méadaithe agus infhostaitheacht mhéadaithe.”

In anailís a rinne Frontier Economics le déanaí ar ‘Luach na hEarnála Carthanas’ sa Ríocht 
Aontaithe, sainaithníodh cúig chomhpháirt lena dtacaítear leis an mórthionchar atá ag carthanais, 
seachas caiteachas agus poist amháin (cé gur réimsí tábhachtacha iad sin, ar ndóigh). Is iad seo a 
leanas na comhpháirteanna sin:

1.  An luach díreach don phobal a fhaigheann seirbhísí carthanais: na daoine sin a 
shainaithnítear go sonrach i gcuspóir sainithe an charthanais (e.g., iarphearsana de na 
fórsaí armtha, daoine scothaosta agus daoine easlána, leanaí soghonta, etc.).

2.  An luach do dhaoine den phobal a ghníomhaíonn mar oibrithe deonacha do charthanais: 
na daoine sin a thugann a gcuid ama agus, dá réir sin, a ghnóthaíonn luach as na seirbhísí 
a sholáthraíonn siad agus, go minic, as na ceangail shóisialta a chruthaíonn siad nó as an 
gcatairsis a fhaigheann siad (e.g., daoine a oibríonn ag carthanas a bhaineann le duine 
muinteartha a chaill siad).

3.  An mórluach do dhaoine den phobal a thugann tabhartais do charthanais, seachas luach 
an tabhartais amháin: na daoine sin, cosúil le hoibrithe deonacha, a chruthaíonn agus a 
ghnóthaíonn luach atá nasctha go díreach leis na seirbhísí a sholáthraítear. Sa chás seo, is 
féidir go mbainfidh siad tairbhe freisin as tionchair éagsúla nach bhfuil chomh hinbhraite 
céanna, lena n-áirítear feabhas ar a seasamh sóisialta agus ar a bhfolláine mhothúchánach 
agus faoiseamh cánach. Míníonn an dara ceann cén fáth ar minic a thugann daoine 
tabhartais do chúiseanna atá nasctha le heachtraí ina saol féin, seachas bunaithe ar aon 
anailís fhoirmiúil ar na torthaí is airde ar a gcuid airgid.

4.  An mórluach d’fhostaithe na gcarthanas, seachas a dtuarastail amháin: na daoine sin 
nach bhfuil a luach ach léirithe go páirteach ina dtuarastail toisc, i gcás roinnt díobh 
ar a laghad, go bhfuil siad sásta níos lú airgid a thuilleamh i gcomparáid leis an méid a 
thuillfeadh siad i bpoist eile dá bhfuil siad cáilithe.

5.  An mhórthairbhe don tsochaí trína ról leathan sa tsochaí, seachas a dtionchair 
shonracha ar dhaoine aonair: déanann carthanais rannchuidiú níos leithne trína 
rannpháirtíocht i ndíospóireachtaí poiblí agus príobháideacha a bhaineann lena seirbhísí, 
áit a soláthraíonn siad dearcadh eile nach bhfuil ag teacht leis an dearcadh atá ag 
eagraíochtaí earnála príobháidí agus poiblí agus a soláthraíonn siad modh eile trínar féidir 
le daoine an dearcadh sin a phlé.

Mar sin, cé go dtugtar le fios san anailís uainn ar an tionchar eacnamaíoch agus sóisialta atá 
ag carthanais in Éirinn gurb ann do threocht an-dearfach sna hathróga is féidir linn a thomhas, 
b’fhéidir go bhfuil tionchair nach bhfuil chomh hinbhraite céanna, ach atá ríthábhachtach go fóill, 
ar an rannchuidiú is mó is féidir le carthanais a dhéanamh le folláine mhuintir na hÉireann.

7. Conclúid
Sna sonraí agus sna barúlacha sa tuarascáil seo, tarraingítear aird an athuair ar an ról suntasach a 
imríonn carthanais i sochaí na hÉireann agus ar fud an domhain. Cé go bhfuil cuid mhór carthanas 
ina n-eagraíochtaí beaga atá comhdhéanta d’oibrithe deonacha amháin agus a sholáthraíonn 
seirbhísí do cheantar nó pobal ar leith, is dóigh go mbeidh tionchar na seirbhísí a sholáthraíonn 
siad gach pioc chomh tábhachtach dá dtairbhithe leis an tionchar sin a imríonn carthanais mhóra 
iomráiteacha a oibríonn ar fud na tíre nó ar fud an domhain. 

Cé go n-anailísítear sonraí airgeadais go príomha sa tuarascáil seo, léirítear i dtaighde eile an 
tábhacht fhoriomlán agus an luach foriomlán atá ag baint le carthanais, áit ar chreid breis 
agus ochtar as gach deichniúr aosach a ghlac páirt inár Suirbhé Poiblí sa bhliain 2022 go bhfuil 
carthanais agus an obair a dhéanann siad tábhachtach i sochaí na hÉireann agus a ndúirt trí 
cheathrú díobh go n-imríonn carthanais tionchar suntasach i sochaí na hÉireann. Dúirt 55% de na 
freagraithe sa suirbhé sin go raibh baint dhíreach acu le carthanas sa bhliain roimhe sin, go háirithe 
trí obair dheonach a dhéanamh (35%). 

Leanann carthanais le hoiriúnú agus le nuáil, agus iad ag taispeáint a n-athléimneachta agus a 
gcumais chun freagairt go tapa do staideanna dúshlánacha. Bhí sé sin an-soiléir le linn phaindéim 
Covid-19 agus, níos déanaí fós, le linn na ngéarchéimeanna tithíochta agus costas maireachtála 
agus le linn na freagartha d’eachtraí idirnáisiúnta amhail an staid san Úcráin. Sa Suirbhé ar 
Charthanais Éireannacha 2022, thuairiscigh 29% de na freagraithe gur bhraith siad go bhfuil 
a gcarthanas i riocht níos láidre anois ná mar a bhí roimh an bpaindéim. Chuir siad é sin síos 
d’éifeachtúlachtaí méadaithe, do sholáthar nuálach seirbhíse agus do rochtain fheabhsaithe ar 
chistiú poiblí.

Ceann amháin de na príomhdhúshláin atá le sárú ag carthanais go fóill is ea cistiú a áirithiú, 
áfach. Thuairiscigh ceann amháin as gach trí charthanas sa Suirbhé ar Charthanais Éireannacha 
gur tháinig laghdú ar a n-ioncam sa dá bhliain seo a chuaigh thart agus bhraith 29% díobh go 
bhfuil a gcarthanas i riocht níos laige anois ná mar a bhí roimh an bpaindéim. I gcás roinnt 
carthanas, níl aon amhras ann ach go mbeidh tionchar ag an bpaindéim ar a n-inmharthanacht 
fhadtéarmach. Fuarthas amach sa suirbhé freisin gur dhóigh go mbeadh a staid airgeadais ina 
hábhar imní do chuid mhór carthanas go ceann i bhfad. Dúirt 41% díobh gur ghá dóibh roinnt dá 
gcúlchistí airgeadais a úsáid sa chúpla bliain seo a chuaigh thart agus dúirt 3% díobh gur ídigh siad 
a gcúlchistí ar fad sa tréimhse sin. Dúirt 13% eile nach raibh aon chúlchistí ar bith acu. Is dóigh 
go rachaidh cúpla bliain eile thart sula mbeifear in ann tionchair airgeadais fhadtéarmacha agus 
tionchair eile na paindéime – idir thionchair dhearfacha agus thionchair dhiúltacha – a thomhas. 

Mar fhocal scoir, cé go bhfuil raidhse sonraí ar fáil ar an gClár Carthanas, b’fhiú cruinneas agus 
comhsheasmhacht na sonraí sin a fheabhsú. Tá roinnt tionscadal á seoladh ag an Rialálaí faoi 
láthair, agus chuir sé roinnt tionscadal eile i gcrích le déanaí, chun feabhas a chur ar cháilíocht na 
sonraí a bhailítear ó charthanais chláraithe agus ar a úsáidí atá na sonraí sin. Trí na feabhsuithe 
sin, amhail athruithe ar an tuarascáil bhliantúil agus comhlánú an chaighdeáin aicmiúcháin ag 
carthanais, táthar ag súil leis go gcuirfear feabhas ar chineál na sonraí faoin earnáil a bheidh ar 
fáil don Rialálaí, don lucht déanta beartas, do charthanais, do thairbhithe, do mhaoinitheoirí, do 
shíntiúsóirí agus don mhórphobal thar na blianta atá le teacht.

Aguisíní
Suirbhé ar Obair Dheonach a Dhéanamh do Charthanais - Meitheamh 2023

Ba é Amárach Research a sheol an suirbhé. Bhí an suirbhé bunaithe ar shampla de 1,500 aosach, inar leagadh cuótaí inscne, aoise, aicme sóisialta 
agus réigiúin síos chun sampla atá ionadaíoch do dhaonra an Stáit a bhaint amach. 

C1. Cén ceann díobh seo a leanas a bhaineann leat:
BONN: Na freagraithe uile

INSCNE AOIS
IOMLÁN Fear Bean Faoi 35 35-44 45-54 55+

IOMLÁN (UALAITHE) 1500 735 765 413 306 270 511
100% 100% 100% 100% 100% 100% 100%

Déanaim obair dheonach do charthanas amháin nó níos mó 18% 15% 20% 15% 17% 19% 20%
Ba ghnách liom obair dheonach a dhéanamh do charthanas, ach ní 
dhéanaim aon obair dheonach a thuilleadh 28% 27% 29% 27% 26% 29% 28%
Ní dhéanaim aon obair dheonach do charthanas faoi láthair, ach 
d’fhéadfadh go mbeadh spéis agam inti sa todhchaí 35% 33% 36% 41% 41% 31% 28%
Ní dhearna mé aon obair dheonach do charthanas riamh agus níl aon 
fhonn orm obair dheonach a dhéanamh 20% 25% 15% 18% 16% 21% 23%

C2. Cé chomh minic agus a dhéanann tú obair dheonach?
BONN: Daoine a dhéanann obair dheonach do charthanas amháin nó níos mó

INSCNE AOIS
IOMLÁN Fear Bean Faoi 35 35-44 45-54 55+

IOMLÁN (UALAITHE) 264 111 154 60 52 51 101
100% 100% 100% 100% 100% 100% 100%

Roinnt uaireanta in aghaidh na seachtaine 23% 23% 23% 23% 17% 29% 22%
Roinnt uaireanta in aghaidh na míosa 35% 36% 34% 17% 41% 32% 43%
Uair amháin ar a laghad in aghaidh na míosa 19% 18% 20% 21% 23% 16% 18%
Roinnt uaireanta in aghaidh na bliana 18% 18% 18% 26% 17% 15% 16%
Uair amháin in aghaidh na bliana 4% 4% 4% 8% 0 7% 1%
Níos annaimhe fós 2% 2% 1% 5% 2% 0 0

C3. Gach uair a dhéanann tú obair dheonach, cá mhéad ama a chaitheann tú uirthi? An mhaidin/an tráthnóna ar fad, an lá ar fad, etc. Freagair go dtí an uair is gaire. Má 
bhíonn líon éagsúil uaireanta i gceist, tabhair buille faoi thuairim faoin meánlíon uaireanta:

BONN: Daoine a dhéanann obair dheonach do charthanas amháin nó níos mó        

  INSCNE AOIS

 IOMLÁN Fear Bean Faoi 35 35-44 45-54 55+

IOMLÁN (UALAITHE) 264 111 154 60 52 51 101

 100% 100% 100% 100% 100% 100% 100%

Níos lú ná 1 uair an chloig 2% 3% 1% 6% 0 0 2%

1 uair an chloig 13% 16% 11% 25% 14% 10% 7%

2 uair an chloig 23% 22% 23% 23% 25% 30% 18%

3 huaire an chloig 24% 24% 25% 15% 35% 16% 29%

4 huaire an chloig 18% 15% 20% 9% 16% 21% 23%

5 huaire an chloig 5% 5% 5% 8% 2% 8% 3%

Idir 6 huaire an chloig agus 10 n-uaire an chloig 10% 11% 11% 10% 2% 11% 14%

Níos mó ná 10 n-uaire an chloig 4% 6% 4% 4% 6% 3% 4%

C4. Cá mhéad carthanas dá ndéanann tú obair dheonach?

BONN: Daoine a dhéanann obair dheonach do charthanas amháin nó níos mó

INSCNE AOIS

IOMLÁN Fear Bean Faoi 35 35-44 45-54 55+

IOMLÁN (UALAITHE) 264 111 154 60 52 51 101

100% 100% 100% 100% 100% 100% 100%

1 69% 70% 67% 75% 74% 63% 64%

2 22% 22% 21% 21% 15% 23% 25%

3 nó níos mó 10% 8% 12% 4% 11% 14% 11%

Na foinsí agus na tuarascálacha seachtracha a luadh

An Fhondúireacht um Chúnamh Carthanas 

Preaseisiúint (2019)

An tInnéacs Domhanda Carthanachta 2021

An tInnéacs Domhanda Carthanachta 2022

An Phríomh-Oifig Staidrimh

An Suirbhé ar an bhFórsa Saothair – Ráithe 4 de 2021

An Ráitheachán ar Thuilleamh agus Costais Saothair - Ráithe 4 de 2021 (Figiúirí Deiridh); 
Ráithe 1 de 2022 (Réamh-Mheastacháin)

Daonáireamh na hÉireann 2022

An Suirbhé Náisiúnta Ráithiúil ar Theaghlaigh – Obair Dheonach agus Folláine (2015)

Meastacháin Mhíosúla ar Fhostaithe Párolla trí Shonraí Riaracháin a úsáid (2022)

The Wheel

National Guide to Pay and Benefits in Community, Voluntary and Charitable Organisations 
(2022)

Ollscoil Birmingham

The Impacts of Volunteering on the Subjective Wellbeing of Volunteers - Stuart, J., Kamerāde, 
D., Connolly, S., Ellis Paine, A., Nichols, G. agus Grotz, J. (2020) The Impacts of Volunteering on 
the Subjective Wellbeing of Volunteers: A Rapid Evidence Assessment, What Works Centre for 
Wellbeing and Spirit of 2012

